
PA_Legam

RÉASÚNÚ GEARR
Is díol sásaimh don Rapóirtéir é an togra ón gCoimisiún le haghaidh ‘Gníomh um Chibearshlándáil’[footnoteRef:1], sa mhéid go sainítear níos fearr ann an ról atá ag ENISA in éiceachóras athraithe shlándáil na Teicneolaíochta Faisnéise (TF) agus go bhforbraítear ann bearta maidir le caighdeáin slándála TF, deimhniú TF agus lipéadú TF chun córais atá bunaithe ar an Teicneolaíocht Faisnéise agus Cumarsáide (TFC) a dhéanamh níos sláine, lena n-áirítear earraí nasctha. [1:  An Coimisiún Eorpach, Togra le haghaidh Rialachán ó Pharlaimint na hEorpa agus ón gComhairle maidir le ENISA, ‘Gníomhaireacht um Chibearshlándáil an Aontais Eorpaigh’, agus lena n-aisghairtear Rialachán (AE) Uimh. 526/2013, agus maidir le deimhniúchán cibearshlándála um Theicneolaíocht Faisnéise agus Cumarsáide (‘an Gníomh um Chibearshlándáil’),COM(2017) 477 críochnaitheach/2. ] 


Fós féin, tá an Rapóirtéir den tuairim go bhféadfaí tuilleadh feabhsuithe a dhéanamh. Creideann an Rapóirtéir go daingean go bhfuil slándáil faisnéise ríthábhachtach má táthar chun cearta bunúsacha saoránach a chosaint, mar a chumhdaítear i gCairt um Chearta Bunúsacha AE iad, agus má táthar chun comhrac i gcoinne na cibearchoireachta agus chun daonlathas agus an smacht reachta a chosaint. 

Cearta bunúsacha: Mar gheall ar chórais neamhshlána, féadtar sárú a dhéanamh ar shonraí nó calaois aitheantais a dhéanamh, rud a d’fhéadfadh a bheith ina chúis le fíordhochar agus crá do dhaoine aonair, lena n-áirítear a saol, a bpríobháideachas, a ndínit nó a maoin a chur i mbaol. Mar shampla, dá sceithfí seoladh baile finné, d’fhéadfadh an finné sin a bheith i mbaol imeaglaithe nó dochar fisiceach, nó dá sceithfí seoladh baile mná, d’fhéadfadh an bhean sin a bheith i mbaol foréigean teaghlach. Áirítear in Idirlíon na nEarraí ní hé amháin na braiteoirí sna hearraí sin ach na gníomhróirí fisiceacha freisin. D’fhéadfadh sláine fhisiceach agus beatha an duine a bheith i mbaol mar thoradh ar ionsaithe ar chórais faisnéise. Na leasuithe atá á moladh ag an Rapóirtéir, díríonn siad ar chosaint a thabhairt d'Airteagail 1, 2, 3, 6, 7, 8, 11 agus 17 de Chairt um Chearta Bunúsacha an Aontais Eorpaigh, go háirithe. Tá cásdlí bunreachtúil ag teacht chun cinn, fiú, lena mbaineann ceart speisialta, ar a dtugtar ‘ceart bunúsach maidir le rúndacht agus sláine na gcóras faisnéise-teicniúla’[footnoteRef:2], mar gheall ar chearta ginearálta pearsantachta, de réir mar a chuirtear in oiriúint don domhan digiteach reatha iad.  [2:  Cúirt Bhunreachtúil na Gearmáine, Breithiúnas an 27 Feabhra 2008, cás 1 BvR 370/07 agus cás 1 BvR 595/07.] 


An comhrac i gcoinne na cibearchoireachta: Is ann do chineálacha áirithe coireanna a dhéantar ar líne, amhail ionsaithe fioscaireachta nó calaois airgeadais agus baincéireachta, agus ní féidir iad a chosc trí bhearta slándála TF sa mhéid go mbaineann siad le muinín daoine a shárú. I dtaca leis an gcomhrac i gcoinne na gcineálacha coireanna sin, is díol sásaimh don Raipóirtéir é gur moladh feachtais oideachais rialta for-rochtana agus phoiblí atá dírithe ar úsáideoirí deiridh, ar feachtais iad atá eagraithe ag ENISA. Is ann do chineálacha eile coireanna ar líne ina ndéantar ionsaithe ar chórais faisnéise, amhail haiceáil nó diúltú dáilte seirbhíse (DDoS). I dtaca leis an gcomhrac i gcoinne na gcineálacha coireanna sin, creideann an Rapóirtéir go ndéanfar, trí shlándáil TF a threisiú, an comhrac i gcoinne na cibearchoireachta a neartú go héifeachtach agus go dtreiseofar leis an gcosc uirthi, go háirithe.

Daonlathas agus an smacht reachta: Is bagairt shoiléir agus mhéadaitheach don daonlathas iad na hionsaithe a dhéanann rialtais nó gníomhairí neamhstáit ar chórais TF sa mhéid go gcuireann siad isteach ar thoghcháin shaora agus chothroma, mar shampla trí dhul i bhfeidhm ar fhíorais agus ar thuairimí chun tionchar a imirt ar an mbealach a vótálfaidh saoránaigh, trí chur isteach ar an bpróiseas vótála agus trí thorthaí na vótála a athrú nó an bonn a bhaint den mhuinín atá ag daoine as sláine na vótála. 

Dá bhrí sin, ina dhréacht-Tuairim ó LIBE, molann an Rapóirtéir go ndéanfaí leasú ar an togra ón gCoimisiún agus go ndíreofaí ar na saincheisteanna tábhachtacha seo a leanas ó LIBE:

	Ba cheart go mbeadh ról níos láidre ag an nGníomhaireacht maidir lena chur ina luí ar gach gníomhaire den tSochaí Faisnéise Eorpach gur cheart dóibh teicneolaíochtaí agus bearta slándála TF a ghlacadh atá coisctheach agus láidir agus a ndéantar an príobháideachas a fheabhsú leo; 
	Ba cheart go molfadh an Ghníomhaireacht beartais lena mbunófaí freagrachtaí agus dliteanais shoiléire le haghaidh na ngeallsealbhóirí go léir atá rannpháirteach in éiceachórais TFC i gcás ina mbeadh mar thoradh ar mhainneachtain gníomhú le dícheall cuí slándála TF go mbeadh tionchair thromchúiseacha sábháilteachta ann, scrios ollmhór ar an gcomhshaol, nó go n-eascródh géarchéim chórasach airgeadais nó eacnamaíoch ón mainneachtain sin;
	Ba cheart go molfadh an Ghníomhaireacht, i gcomhairle le saineolaithe slándála TF, ceanglais bhonnlíne slándála TF atá soiléir agus éigeantach;
	Ba cheart go molfadh an Ghníomhaireacht scéim deimhniúcháin TFC trína leomhfaí do dhíoltóirí TFC an trédhearcacht don tomhaltóir a mhéadú maidir le huasghrádúlacht agus le haga tacaíochta bogearraí. Is gá do scéim deimhniúcháin den sórt sin a bheith solúbtha sa mhéid gur próiseas í an tslándáil ar gá feabhas a chur uirthi de shíor; 
	Ba cheart don Ghníomhaireacht é a dhéanamh níos éasca agus níos saoire do dhéantóirí táirgí TFC prionsabail ‘Slándáil trí Dhearadh’ a chur chun feidhme trí threoirlínte a eisiúint agus trí dhea-chleachtais a leagan síos;
	Ba cheart don Ghníomhaireacht, arna n-iarraidh sin ag institiúidí, comhlachtaí, oifigí agus gníomhaireachta an Aontais, agus ag na Ballstáit, iniúchtaí rialta coisctheacha slándála TF a dhéanamh ar a mbonneagair ríthábhachtacha (An Ceart Iniúchóireacht a Dhéanamh); 
	Maidir le laigí slándála TF nach eol go poiblí do mhonaróirí gurb ann dóibh, ba cheart don Ghníomhaireacht na laigí sin a thuairisciú láithreach. Níor cheart don Ghníomhaireacht laigí neamhnochta i gcomhlachtaí nó i dtáirgí a chur faoi cheilt ná leas a bhaint astu chun a críocha féin. Trí airgead cáiníocóirí a úsáid chun cúldoirse i gcórais TF a fhorbairt agus a cheannach, mar aon le leas a bhaint astu, tá slándáil saoránach á cur i mbaol ag comhlachtaí rialtais. Chun cosaint a thabhairt do gheallsealbhóirí eile a bhíonn ag plé go freagrach le laigí den sórt sin, ba cheart don Ghníomhaireacht beartais a mholadh maidir leis an malartú freagrach faisnéise ar ‘Laigí inbheirthe’ agus ar chineálacha eile laigí slándála nach eol don phobal go fóill gurb ann dóibh agus ba cheart go n-éascófaí leis na beartais sin réiteach a fháil ar laigí;
	Ionas go mbeadh AE in ann breith suas le tionscail slándála TF i dtríú tíortha, ba cheart don Ghníomhaireacht tionscadal slándála fadtéarmach AE-TF a shainaithint agus a sheoladh agus ba cheart gur thionscadal é a mbeadh raon feidhme aige atá inchomparáide lena bhfuil déanta sa tionscal eitlíochta le Airbus; 
Ba cheart go seachnófaí úsáid a bhaint as an téarma ‘cibearshlándáil’ sa togra ón gCoimisiún sa mhéid go bhfuil sé doiléir ó thaobh an dlí de agus go bhféadfadh éiginnteachtaí eascairt as. Ina áit sin, molann an Rapóirtéir ‘slándáil TF’ a chur in ionad ‘cibearshlándáil’ chun feabhas a chur ar an deimhneacht dhlíthiúil. 

LEASUITHE
[bookmark: IntroA]Iarrann an Coiste um Shaoirsí Sibhialta, um Cheartas agus um Ghnóthaí Baile ar an gCoiste um Thionsclaíocht, um Thaighde agus um Fhuinneamh, mar an coiste atá freagrach, na leasuithe seo a leanas a chur san áireamh:
[bookmark: PasteOldAMStart][bookmark: PasteOldAMEnd][bookmark: IntroB][bookmark: restart]<RepeatBlock-Amend>
<Amend>Leasú		<NumAm>1</NumAm>
<DocAmend>Togra le haghaidh rialacháin</DocAmend>
<Article>Teideal</Article>
	

	Téacs arna mholadh ag an gCoimisiún
	Leasú

	RIALACHÁN Ó PHARLAIMINT NA hEORPA AGUS ÓN gCOMHAIRLE
	RIALACHÁN Ó PHARLAIMINT NA hEORPA AGUS ÓN gCOMHAIRLE

	maidir le ENISA, ‘Gníomhaireacht an Aontais Eorpaigh um Chibearshlándáil’ agus lena n-aisghairtear Rialachán (AE) Uimh. 526/2013, agus maidir le deimhniúchán cibearshlándála um Theicneolaíocht na Faisnéise agus na Cumarsáide (‘an Gníomh um Chibearshlándáil’)
	maidir le ENISA, an ‘Ghníomhaireacht Eorpach um Shlándáil Gréasáin agus Faisnéise’ agus lena n-aisghairtear Rialachán (AE) Uimh. 526/2013, agus maidir le deimhniúchán slándála TF um Theicneolaíocht Faisnéise agus Cumarsáide (‘an Gníomh um Shlándáil TF’)

	
	(Tá feidhm ag an leasú sin ar fud an téacs.)


<TitreJust>Réasúnú</TitreJust>
D'eascair an réimír ‘cibear’ as saothair fhicsean-eolaíochta ó na 1960idí, agus úsáidtear níos mós is níos mó é chun cur síos a dhéanamh ar na gnéithe diúltacha a bhaineann leis an Idirlíon (cibir-ionsaí, cibearchoireacht, etc.), ach tá sé an-doiléir ó thaobh an dlí de. Molann an Rapóirtéir go n-athrófaí an téarma ‘cibearshlándáil’ go ‘slándáil TF’ ar mhaithe le deimhneacht dhlíthiúil.
</Amend>

<Amend>Leasú		<NumAm>2</NumAm>
<DocAmend>Togra le haghaidh rialacháin</DocAmend>
<Article>Aithris 2</Article>
	

	Téacs arna mholadh ag an gCoimisiún
	Leasú

	(2)	Tá an úsáid a bhaineann saoránaigh, gnólachtaí agus rialtais as córais gréasáin agus faisnéise forleathan ar fud an Aontais anois. Tá an digitiú agus an nascacht ag éirí ina bpríomhghnéithe de líon táirgí agus seirbhísí atá de shíor ag dul i méid, agus le teacht ar an bhfód do ‘Idirlíon na Rudaí Nithiúla’ (IoT) meastar go mbeidh na milliúin, nó na billiúin fiú, gléasanna digiteacha nasctha á n-úsáid san Aontas Eorpach sna deich mbliana amach romhainn. Cé go bhfuil méadú ar líon na ngléasanna atá nasctha leis an Idirlíon, ní leor ionsuí na slándála agus na hathléimneachta i ndearadh na ngléasanna sin, rud is cúis le leibhéal cibearshlándála atá easnamhach. Sa chomhthéacs sin, ós rud é nach ndéantar deimhniú ach ar bhonn teoranta, ní leor an fhaisnéis a fhaigheann úsáideoirí in eagraíochtaí agus úsáideoirí aonair maidir le gnéithe cibearshlándála táirgí agus seirbhísí TFC, rud a bhaineann an bonn den mhuinín as réitigh dhigiteacha.
	(2)	Tá an úsáid a bhaineann saoránaigh, gnólachtaí agus rialtais as córais gréasáin agus faisnéise forleathan ar fud an Aontais anois. Tá an digitiú agus an nascacht ag éirí ina bpríomhghnéithe de líon táirgí agus seirbhísí atá de shíor ag dul i méid, agus le teacht ar an bhfód do ‘Idirlíon na Rudaí Nithiúla’ (IoT) meastar go mbeidh na milliúin, nó na billiúin fiú, gléasanna digiteacha nasctha á n-úsáid san Aontas Eorpach sna deich mbliana amach romhainn. Cé go bhfuil líon na ngléasanna atá nasctha leis an idirlíon ag dul i méid, ní leor ionsuí na slándála agus na hathléimneachta i ndearadh na ngléasanna sin, rud is cúis le leibhéal slándála TF atá easnamhach. Sa chomhthéacs sin, ós rud é nach ndéantar deimhniú ach ar bhonn teoranta agus ilroinnte, ní leor an fhaisnéis a fhaigheann úsáideoirí in eagraíochtaí agus úsáideoirí aonair maidir le gnéithe slándála TF táirgí agus seirbhísí TFC, rud a bhaineann an bonn den mhuinín as réitigh dhigiteacha dá bhrí sin. Cnámh droma atá i líonraí TFC do tháirgí agus do sheirbhísí digiteacha a d’fhéadfadh tacú le gach gné dár saol agus a d’fhéadfadh forbairt eacnamaíoch na hEorpa a chur chun cinn. Chun a áirithiú go ndéanfar cuspóirí an mhargaidh aonair dhigitigh a bhaint amach ina n-iomláine, ní mór go leagfaí síos na bunchlocha teicneolaíocha riachtanacha atá mar bhonn do réimsí tábhachtacha amhail ríomhshláinte, IoT, intleacht shaorga, teicneolaíocht chandamach mar aon le córais chliste iompair agus ardmhonaraíocht.


</Amend>
<Amend>Leasú		<NumAm>3</NumAm>
<DocAmend>Togra le haghaidh rialacháin</DocAmend>
<Article>Aithris 4</Article>
	

	Téacs arna mholadh ag an gCoimisiún
	Leasú

	(4)	Tá líon na cibearionsaithe ag dul i méid agus tá cosaintí níos láidre de dhíth ar gheilleagar agus sochaí nasctha atá níos leochailí do chibearbhagairtí agus do chibearionsaithe. Cé gurb iondúil go dtarlaíonn cibearionsaithe thar theorainneacha, áfach, is ar bhonn náisiúnta is mó a dhéantar freagairtí beartais ó údaráis cibearshlándála agus inniúlachtaí forfheidhmithe dlí. D'fhéadfadh cibeartheagmhais mhórscála cur isteach ar sholáthar seirbhísí riachtanacha ar fud AE. Tá gá le freagairt agus bainistiú éifeachtach géarchéime ar leibhéal an Aontais Eorpaigh, dá bhrí sin, atá sa bhreis ar bheartais thiomnaithe agus ionstraimí níos leithne don dlúthpháirtíocht agus don chúnamh frithpháirteach san Eoraip. Ina theannta sin, is rud tábhachtach do lucht déanta beartas, do thionscail agus d’úsáideoirí, dá bhrí sin, staid na cibearshlándála agus na hathléimneachta san Aontas a mheas go rialta, ar bhonn shonraí iontaofa an Aontais, mar aon le forbairtí, dúshláin agus bagairtí amach anseo a thuar go córasach, ar leibhéal an Aontais agus ar an leibhéal domhanda araon.
	(4)	Tá líon na cibearionsaithe ag dul i méid agus tá cosaintí níos láidre agus níos daingne de dhíth ar gheilleagar agus sochaí nasctha atá níos leochailí do chibearbhagairtí agus do chibearionsaithe. Cé gurb iondúil go dtarlaíonn cibearionsuithe trasna teorainneacha, áfach, is ar bhonn náisiúnta is mó a dhéantar freagairtí beartais ó údaráis slándála TF agus inniúlachtaí forfheidhmithe dlí. D'fhéadfadh cibeartheagmhais mhórscála cur isteach ar sholáthar seirbhísí riachtanacha ar fud AE. Tá gá le freagairt agus bainistiú éifeachtach géarchéime ar leibhéal an Aontais Eorpaigh, dá bhrí sin, atá sa bhreis ar bheartais thiomnaithe agus ionstraimí níos leithne don dlúthpháirtíocht agus don chúnamh frithpháirteach san Eoraip. Ina theannta sin, is rud tábhachtach do lucht déanta beartas, do thionscail agus d’úsáideoirí, dá bhrí sin, staid na slándála TF agus na hathléimneachta san Aontas a mheas go rialta, ar bhonn shonraí iontaofa an Aontais, agus forbairtí, dúshláin agus bagairtí amach anseo a thuar go córasach, ar leibhéal an Aontais agus ar an leibhéal domhanda araon.


</Amend>
<Amend>Leasú		<NumAm>4</NumAm>
<DocAmend>Togra le haghaidh rialacháin</DocAmend>
<Article>Aithris 5</Article>
	

	Téacs arna mholadh ag an gCoimisiún
	Leasú

	(5)	I bhfianaise an mhéadaithe ar na dúshláin cibearshlándála atá roimh an Aontas, tá gá le sraith chuimsitheach beart a bheadh sa bhreis ar ghníomhaíocht a rinneadh roimhe seo ar leibhéal an Aontais agus a chothódh cuspóirí a threisíonn a chéile. Ar na cuspóirí sin tá an gá le hinniúlachtaí agus ullmhacht na Ballstát agus gnólachtaí a mhéadú tuilleadh, agus comhar agus comhordú a fheabhsú sna Ballstáit uile agus in institiúidí, gníomhaireachtaí agus comhlachtaí uile AE. Thairis sin, ó rud é gur dual do chibearbhagairtí a bheith gan beann ar theorainneacha, is gá méadú a dhéanamh ar inniúlachtaí ar leibhéal an Aontais a d’fhéadfadh a bheith ina gcomhlánú ar ghníomhaíocht sna Ballstáit, go háirithe maidir le cibeartheagmhais agus cibear-ghéarchéimeanna mórscála trasteorann. Tá breis iarrachtaí ag teastáil freisin chun feasacht saoránach agus gnólachtaí a ardú i dtaca le saincheisteanna cibearshlándála. Ina theannta sin, ba cheart an mhuinín as an margadh aonair digiteach a fheabhsú trí fhaisnéis thrédhearcach a chur ar fáil maidir le leibhéal slándála táirgí agus seirbhísí TFC. Is féidir an méid sin a éascú trí dheimhniú ar fud an Aontais lena ndéantar ceanglais choiteanna chibearshlándála agus critéir mheastóireachta a leagan síos in earnálacha agus margaí náisiúnta.
	(5)	I bhfianaise an mhéadaithe ar na dúshláin slándála TF atá roimh an Aontas, tá gá le sraith chuimsitheach beart a bheadh sa bhreis ar ghníomhaíocht a rinneadh roimhe seo ar leibhéal an Aontais agus a chothódh cuspóirí a threisíonn a chéile. Ar na cuspóirí sin tá an gá le hinniúlachtaí agus ullmhacht na Ballstát agus gnólachtaí a mhéadú, agus comhar agus comhordú a fheabhsú sna Ballstáit uile agus in institiúidí, gníomhaireachtaí agus comhlachtaí uile an Aontais. Thairis sin, ó rud é gur dual do chibearbhagairtí a bheith gan beann ar theorainneacha, is gá méadú a dhéanamh ar inniúlachtaí ar leibhéal an Aontais a d’fhéadfadh a bheith ina gcomhlánú ar ghníomhaíocht sna Ballstát, go háirithe maidir le cibeartheagmhais agus cibear-géarchéimeanna mórscála trasteorann. Tá breis iarrachtaí ag teastáil freisin chun freagairt chomhordaithe a bhaint amach ar leibhéal AE agus chun feasacht saoránach agus gnólachtaí a ardú i dtaca le saincheisteanna slándála TF. Ina theannta sin, ba cheart an mhuinín as an margadh aonair digiteach a fheabhsú trí fhaisnéis thrédhearcach a chur ar fáil maidir le leibhéal slándála táirgí agus seirbhísí TFC. Is féidir an méid sin a éascú trí dheimhniú ar fud an Aontais lena ndéantar ceanglais choiteanna slándála TF agus critéir mheastóireachta a leagan síos in earnálacha agus margaí náisiúnta. Sa bhreis ar dheimhniú ar fud an Aontais, tá réimse beart deonach ann a bhfuil glacadh forleathan leo sa mhargadh, ag brath ar an táirge, ar an tseirbhís, ar an úsáid nó ar an gcaighdeán. Ba cheart go spreagfaí na bearta sin mar aon le cur chuige ó bhun aníos an tionscail, lena n-áirítear slándáil-trí-dhearadh a úsáid, caighdeáin idirnáisiúnta a ghiaráil agus rannchuidiú i leith na gcaighdeán sin.


</Amend>
<Amend>Leasú		<NumAm>5</NumAm>
<DocAmend>Togra le haghaidh rialacháin</DocAmend>
<Article>Aithris 7</Article>
	

	Téacs arna mholadh ag an gCoimisiún
	Leasú

	(7)	Tá roinnt céimeanna tábhachtacha glactha cheana ag an Aontas chun cibearshlándáil a áirithiú agus chun an mhuinín as teicneolaíochtaí digiteacha a mhéadú. In 2013, glacadh straitéis chibearshlándála AE chun freagairt bheartais an Aontais do bhagairtí agus rioscaí cibearshlándála a threorú. Chun iarracht a dhéanamh cosaint níos fearr a thabhairt do mhuintir na hEorpa ar líne, in 2106 ghlac an tAontas an chéad ghníomh reachtach i réimse na cibearshlándála, Treoir (AE) 2016/1148 maidir le bearta le haghaidh  le haghaidh ardleibhéal comhchoiteann slándála do líonraí agus do chórais faisnéise ar fud an Aontais (An Treoir maidir le slándáil gréasán agus faisnéise). Leis an Treoir maidir le slándáil gréasán agus faisnéise, leagadh síos ceanglais maidir le hinniúlachtaí náisiúnta i réimse na cibearshlándála, bunaíodh na chéad sásraí chun comhar straitéiseach agus oibríochtúil a fheabhsú idir na Ballstáit, agus tugadh isteach oibleagáidí maidir le bearta slándála agus fógraí faoi theagmhais i réimsí atá ríthábhachtach don gheilleagar agus don tsochaí amhail fuinneamh, iompar, uisce, baincéireacht, bonneagair an mhargaidh airgeadais, cúram sláinte, bonneagar digiteach mar aon le príomhsholáthraithe seirbhísí digiteacha (i.e. innill chuardaigh, seirbhísí néalríomhaireachta agus margaí ar líne). Tugadh príomhról do ENISA maidir le tacú le cur chun feidhme na Treorach sin. Sa bhreis air sin, tosaíocht thábhachtach de chuid an Chláir Oibre Eorpaigh maidir leis an tSlándáil is ea an chibearchoireacht a chomhrac go héifeachtúil, agus tá sí ag cuidiú chun an cuspóir foriomlán, mar atá leibhéal ard cibearshlándála, a bhaint amach.
	(7)	Tá roinnt beart tábhachtach déanta ag an Aontas cheana chun slándáil TF a áirithiú agus chun muinín as teicneolaíochtaí digiteacha a mhéadú. In 2013, glacadh straitéis chibearshlándála de chuid an Aontais chun freagairt bheartais an Aontais ar bhagairtí agus ar rioscaí slándála TF a threorú. Chun iarracht a dhéanamh cosaint níos fearr a thabhairt do mhuintir na hEorpa ar líne, in 2106 ghlac an tAontas an chéad ghníomh reachtach i réimse shlándáil TF, eadhon Treoir (AE) 2016/1148 maidir le bearta le haghaidh leibhéal ard coiteann slándála do chórais gréasán agus faisnéise ar fud an Aontais (An Treoir maidir le slándáil gréasán agus faisnéise (NIS)). Leis an Treoir maidir le slándáil gréasán agus faisnéise (NIS), comhlíontar an straitéis maidir leis an margadh aonair digiteach agus  i dteannta ionstraimí eile, amhail Treoir .../... [lena mbunaítear an Cód Eorpach don Chumarsáid Leictreonach], Rialacháin (AE) Uimh. 2016/679 ó Pharlaimint na hEorpa agus ón gComhairle1a agus Treoir 2002/58CE ó Pharlaimint na hEorpa agus ón gComhairle and Directive1b, leagtar síos léi ceanglais maidir leis na hinniúlachtaí náisiúnta i réimse shlándáil TF, bunaíodh léi na chéad sásraí chun comhar straitéiseach agus oibríochtúil a fheabhsú idir na Ballstáit, agus tugadh isteach léi oibleagáidí maidir le bearta slándála agus fógraí faoi theagmhais i réimsí atá ríthábhachtach don gheilleagar agus don tsochaí amhail fuinneamh, iompar, uisce, baincéireacht, bonneagair an mhargaidh airgeadais, cúram sláinte, an bonneagar digiteach mar aon le príomhsholáthraithe seirbhísí digiteacha (i.e. innill chuardaigh, seirbhísí néalríomhaireachta agus margaí ar líne). Tugadh príomhról do ENISA maidir le tacú le cur chun feidhme na Treorach sin. Sa bhreis air sin, tosaíocht thábhachtach de chuid an Chláir Oibre Eorpaigh maidir leis an tSlándáil is ea an chibearchoireacht a chomhrac go héifeachtúil, agus is cuidiú í maidir leis an gcuspóir foriomlán, mar atá ardleibhéal slándála TF a bhaint amach.

	
	_______________

	
	1a Rialachán (AE) 2016/679 ó Pharlaimint na hEorpa agus ón gComhairle an 27 Aibreán 2016 maidir le daoine nádúrtha a chosaint i dtaca le próiseáil sonraí pearsanta agus maidir le saorghluaiseacht sonraí den sórt sin, agus lena n-aisghairtear Treoir 95/46/CE (An Rialachán Ginearálta maidir le Cosaint Sonraí) (IO L 119, 4.5.2016, lch. 1)

	
	1b Treoir 2002/58/CE ó Pharlaimint na hEorpa agus ón gComhairle an 12 Iúil 2002 maidir le sonraí pearsanta a phróiseáil agus maidir le cosaint príobháideachais san earnáil cumarsáide leictreonaí (an Treoir maidir le príobháideachas agus cumarsáid leictreonach) (IO L 201, 31.7.2002, lch. 37).


</Amend>
<Amend>Leasú		<NumAm>6</NumAm>
<DocAmend>Togra le haghaidh rialacháin</DocAmend>
<Article>Aithris 8</Article>
	

	Téacs arna mholadh ag an gCoimisiún
	Leasú

	(8)	Aithnítear go bhfuil athrú suntasach tagtha ar an gcomhthéacs foriomlán beartais ó glacadh Straitéis Chibearshlándála an Aontais Eorpaigh in 2013 agus ón uair dheireanach a rinneadh sainordú na Gníomhaireachta a athbhreithniú, agus baineann cuid den athrú sin le timpeallacht dhomhanda atá níos éiginnte agus nach bhfuil chomh slán is a bhíodh. Sa chomhthéacs sin agus faoi chuimsiú bheartas cibearshlándála nua an Aontais, is gá athbhreithniú a dhéanamh ar shainordú ENISA chun a ról san éiceachóras cibearshlándála athraithe a shainiú, agus chun a áirithiú go rannchuideoidh sé go héifeachtúil i dtaca le freagairt an Aontais do dhúshláin chibearshlándála a eascraíonn as an timpeallacht bagartha sin a bhfuil claochlú radacach tagtha uirthi. Is dúshláin iad na dúshláin chibearshlándála sin nach leor an sainordú reatha chun dul i ngleic leo, rud a aithníodh sa mheastóireacht ar an nGníomhaireacht.
	(8)	Aithnítear go bhfuil athrú suntasach tagtha ar an gcomhthéacs foriomlán beartais ó glacadh Straitéis Chibearshlándála an Aontais Eorpaigh in 2013 agus ón uair dheireanach a rinneadh sainordú na Gníomhaireachta a athbhreithniú, agus baineann cuid den athrú sin le timpeallacht dhomhanda atá níos éiginnte agus nach bhfuil chomh slán is a bhíodh. Sa chomhthéacs sin agus faoi chuimsiú bheartas slándála TF nua an Aontais, is gá athbhreithniú a dhéanamh ar shainordú ENISA chun a ról san éiceachóras slándála TF athraithe a shainiú, agus chun a áirithiú go nglacfaidh sé ról lárnach. Mar thoradh ar an méid sin, cuirfear feabhas, ar bhealach éifeachtach, ar fhreagairt an Aontais ar dhúshláin slándála TF a eascraíonn as timpeallacht bagartha a bhfuil claochlú radacach tagtha uirthi, ar dúshláin iad nach leor an sainordú reatha chun dul i ngleic leo, rud a aithníodh sa mheastóireacht ar an nGníomhaireacht.


</Amend>
<Amend>Leasú		<NumAm>7</NumAm>
<DocAmend>Togra le haghaidh rialacháin</DocAmend>
<Article>Aithris 11</Article>
	

	Téacs arna mholadh ag an gCoimisiún
	Leasú

	(11)	I bhfianaise an mhéadaithe ar na dúshláin chibearshlándála atá roimh an Aontas, ba cheart méadú a dhéanamh ar na hacmhainní airgeadais agus daonna a leithdháiltear ar an nGníomhaireacht chun an ról níos tábhachtaí atá aici agus na cúraimí breise atá uirthi a léiriú, agus chun go léireofaí an ról ríthábhachtach atá aici in éiceachóras eagraíochtaí atá ag cosaint an éiceachórais dhigitigh Eorpaigh.
	(11)	I bhfianaise an mhéadaithe ar na dúshláin slándála TF atá roimh an Aontas, ba cheart méadú a dhéanamh ar na hacmhainní airgeadais agus daonna a leithdháiltear ar an nGníomhaireacht chun an ról níos tábhachtaí atá aici agus na cúraimí breise atá uirthi a léiriú, agus chun go léireofaí an ról ríthábhachtach atá aici in éiceachóras eagraíochtaí atá ag cosaint an éiceachórais dhigitigh Eorpaigh. Ba cheart aird chuí a thabhairt ar acmhainneacht na Gníomhaireachta a fheabhsú tuilleadh.


<TitreJust>Réasúnú</TitreJust>
Is den riachtanas é easpa acmhainneachta na Gníomhaireachta a leigheas. Ina theannta sin, ní mór dúinn iarracht a dhéanamh an ghníomhaireacht a fhorbairt tuilleadh i bhfianaise a mhórthábhachtaí atá cibearshlándáil sa lá atá inniu ann, agus, níos tábhachtaí fós, a thábhachtaí a bheidh sí ‘amach anseo’. Tugtar aird ar an gcur isteach a rinne an Rúis ar na toghcháin, ar acmhainneachtaí sárchumhachtaí agus stát ar fud an domhain, agus ar an digitiú ar phríomhearnálacha atá ar tí tarlú.
</Amend>
<Amend>Leasú		<NumAm>8</NumAm>
<DocAmend>Togra le haghaidh rialacháin</DocAmend>
<Article>Aithris 11 a (nua)</Article>
	

	Téacs arna mholadh ag an gCoimisiún
	Leasú

	
	(11a)	Sa ré dhigiteach, is minic na dúshláin i réimse slándála TF fite fuaite le dúshláin i réimse na cosanta sonraí, i gcosaint an tsaoil phríobháidigh agus i gcosaint na cumarsáide leictreonaí. Chun go bhféadfadh an ghníomhaireacht aghaidh a thabhairt ar na dúshláin sin ar bhealach iomchuí, tá gá le dlúthchomhar agus comhairliúchán rialta leis na comhlachtaí arna mbunú faoi Rialachán (CE) Uimh. 45/2001 ó Pharlaimint na hEorpa agus ón gComhairle1a, Rialachán (AE) Uimh. 2016/679, Treoir (AE) 2016/680 agus Rialachán (CE) Uimh. 1211/2009, mar aon le dlúthchomhar agus comhairliúchán rialta le lucht tionscail agus le sochaí shibhialta.

	
	________________

	
	1a Rialachán (CE) Uimh. 45/2001 ó Pharlaimint na hEorpa agus ón gComhairle an 18 Nollaig 2000 maidir le daoine aonair a chosaint i ndáil le próiseáil sonraí pearsanta ag institiúidí agus comhlachtaí an Chomhphobail agus maidir le saorghluaiseacht sonraí den sórt sin (IO L 8, 12.1.2001, lch. 1).


</Amend>
<Amend>Leasú		<NumAm>9</NumAm>
<DocAmend>Togra le haghaidh rialacháin</DocAmend>
<Article>Aithris 12</Article>
	

	Téacs arna mholadh ag an gCoimisiún
	Leasú

	(12)	Ba cheart don Ghníomhaireacht ardleibhéal saineolais a fhorbairt agus a choinneáil agus feidhmiú mar phointe tagartha chun iontaoibh agus muinín as an margadh aonair a ghnóthú de bhua a neamhspleáchais, ardchaighdeán na comhairle agus na faisnéise a thugann sí, thrédhearcacht a nósanna imeachta agus a modhanna oibriúcháin, agus a dúthrachtacha i dtaobh a cúraimí a dhéanamh. Agus a cúraimí á ndéanamh aici i gcomhar iomlán le hinstitiúidí, comhlachtaí agus gníomhaireachta an Aontais agus leis na Ballstáit, ba cheart don Ghníomhaireacht páirt ghníomhach a ghlacadh in iarrachtaí na mBallstát agus an Aontais. Sa bhreis air sin, ba cheart don Ghníomhaireacht cur leis an ionchur ón earnáil phríobháideach agus ó gheallsealbhóirí ábhartha eile, agus leis an gcomhar leo. Ba cheart a leagan síos i bhfoirm sraith cúraimí an chaoi a ndéanfaidh an Ghníomhaireacht a cuspóirí a bhaint amach, agus solúbthacht ina cuid oibríochtaí a éascú ag an am céanna.
	(12)	Ba cheart don Ghníomhaireacht ardleibhéal saineolais a fhorbairt agus a choinneáil, agus feidhmiú mar phointe tagartha chun iontaoibh agus muinín as an margadh aonair a ghnóthú de bhua a neamhspleáchais, ardchaighdeán na comhairle agus na faisnéise a thugann sí, thrédhearcacht a nósanna imeachta agus a modhanna oibriúcháin, agus a dúthrachtacha i dtaobh a cúraimí a dhéanamh. Agus a cúraimí á ndéanamh aici i gcomhar iomlán le hinstitiúidí, comhlachtaí agus gníomhaireachta an Aontais, agus leis na Ballstáit, ba cheart don Ghníomhaireacht páirt ghníomhach a ghlacadh in iarrachtaí náisiúnta agus in iarrachtaí an Aontais. Sa bhreis air sin, ba cheart don Ghníomhaireacht cur leis an ionchur ón earnáil phríobháideach agus ó gheallsealbhóirí ábhartha eile, agus leis an gcomhar leo. Ba cheart sainiú soiléir a dhéanamh ar chlár oibre soiléir agus sraith cúraimí agus cuspóirí nach mór don Ghníomhaireacht a bhaint amach, agus aird chuí á tabhairt san am céanna ar sholúbthacht riachtanach a cuid oibríochtaí. I gcás inar féidir é, ba cheart an leibhéal is airde trédhearcachta agus an leibhéal is airde scaipthe faisnéise a choinneáil.


</Amend>
<Amend>Leasú		<NumAm>10</NumAm>
<DocAmend>Togra le haghaidh rialacháin</DocAmend>
<Article>Aithris 14</Article>
	

	Téacs arna mholadh ag an gCoimisiún
	Leasú

	(14)	Is é bunchúram na Gníomhaireachta ná cur chun feidhme comhleanúnach an chreata dhlíthiúil ábhartha a chur chun cinn, go háirithe cur chun feidhme éifeachtach na Treorach maidir le slándáil gréasán agus faisnéise, atá riachtanach chun cibear-athléimneacht a mhéadú. I bhfianaise timpeallacht bagartha na cibearshlándála a bheith ag athrú go tapa, is léir gur gá tacú leis na Ballstáit trí bhíthin cur chuige trasbheartas níos cuimsithí i dtaca le cibear-athléimneacht a fhorbairt.
	(14)	Is é bunchúram na Gníomhaireachta ná cur chun feidhme comhleanúnach an chreata dhlíthiúil ábhartha a chur chun cinn, go háirithe cur chun feidhme éifeachtach na Treorach maidir le slándáil gréasán agus faisnéise, cur chun feidhme Threoir .../... [lena mbunaítear an Cód Eorpach don Chumarsáid Leictreonach], Rialachán (AE) Uimh. 2016/679 agus Threoir 2002/58/CE , rud atá riachtanach chun cibear-athléimneacht a mhéadú. I bhfianaise timpeallacht bagartha slándála TF a bheith ag fás go tapa, is léir gur gá tacú leis na Ballstáit trí bhíthin cur chuige trasbheartas níos cuimsithí i dtaca le cibear-athléimneacht a fhorbairt.


</Amend>
<Amend>Leasú		<NumAm>11</NumAm>
<DocAmend>Togra le haghaidh rialacháin</DocAmend>
<Article>Aithris 21 a (nua)</Article>
	

	Téacs arna mholadh ag an gCoimisiún
	Leasú

	
	(21a)	Ba cheart go molfadh an Coimisiún go dtabharfaí isteach comhar éigeantach idir na Ballstáit maidir le bonneagar chriticiúil faisnéise a chosaint.


</Amend>
<Amend>Leasú		<NumAm>12</NumAm>
<DocAmend>Togra le haghaidh rialacháin</DocAmend>
<Article>Aithris 26</Article>
	

	Téacs arna mholadh ag an gCoimisiún
	Leasú

	(26)	Chun tuiscint níos fearr a fháil ar na dúshláin atá ann i réimse na cibearshlándála, agus d'fhonn comhairle straitéiseach fhadtéarmach a thabhairt do na Ballstáit agus d'institiúidí an Aontais, is gá don Ghníomhaireacht anailís a dhéanamh ar na rioscaí reatha agus ar na rioscaí atá ag teacht chun cinn. Chun na críche sin, ba cheart don Ghníomhaireacht, i gcomhar leis na Ballstáit agus, de réir mar is iomchuí, i gcomhar le comhlachtaí staitistiúla agus comhlachtaí eile nach iad, faisnéis ábhartha a bhailiú agus anailísí a dhéanamh ar theicneolaíochtaí atá ag teacht chun cinn agus agus measúnuithe topaic-shonracha a dhéanamh ar an tionchar a mheastar a bheidh ag nuálaíochtaí teicneolaíochta ar shlándáil gréasán agus faisnéise, agus go háirithe ar an gcibearshlándáil, ó thaobh na sochaí, an dlí, an gheilleagair agus na rialála de. Thairis sin, ba cheart don Ghníomhaireacht, trí anailísí a dhéanamh ar bhagairtí agus ar theagmhais, tacaíocht a thabhairt do na Ballstáit agus d'institiúidí, gníomhaireachtaí agus comhlachtaí an Aontais maidir le treochtaí atá ag teacht chun cinn a shainaithint agus fadhbanna a bhaineann le cibearshlándáil a chosc.
	(26)	Chun tuiscint níos fearr a fháil ar na dúshláin atá ann i réimse na slándála TF, agus d'fhonn comhairle straitéiseach fhadtéarmach a thabhairt do na Ballstáit agus d'institiúidí an Aontais, is gá don Ghníomhaireacht anailís a dhéanamh ar na rioscaí na teagmhais agus na leochaileachtaí atá ann faoi láthair agus atá ag teacht chun cinn. Chun na críche sin, ba cheart don Ghníomhaireacht, i gcomhar leis na Ballstáit agus, de réir mar is iomchuí, i gcomhar le comhlachtaí staitistiúla agus le comhlachtaí eile nach iad, faisnéis ábhartha a bhailiú agus anailísí a dhéanamh ar theicneolaíochtaí atá ag teacht chun cinn agus measúnuithe topaic-shonracha a dhéanamh ar an tionchar a mheastar a bheidh ag nuálaíochtaí teicneolaíochta ar shlándáil gréasán agus faisnéise, agus go háirithe ar shlándáil TF, ó thaobh na sochaí, an dlí, an gheilleagair agus na rialála de. Thairis sin, ba cheart don Ghníomhaireacht, trí anailísí a dhéanamh ar bhagairtí, ar theagmhais agus ar leochaileachtaí, tacaíocht a thabhairt do na Ballstáit agus d'institiúidí, gníomhaireachtaí agus comhlachtaí an Aontais maidir le treochtaí atá ag teacht chun cinn a shainaithint agus fadhbanna a bhaineann le slándáil TF a chosc.


</Amend>
<Amend>Leasú		<NumAm>13</NumAm>
<DocAmend>Togra le haghaidh rialacháin</DocAmend>
<Article>Aithris 28</Article>
	

	Téacs arna mholadh ag an gCoimisiún
	Leasú

	(28)	Ba cheart don Ghníomhaireacht rannchuidiú le feasacht an phobail ar rioscaí a bhaineann le cibearshlándáil a ardú, agus treoir a thabhairt do shaoránaigh agus d'eagraíochtaí maidir le dea-chleachtais le haghaidh úsáideoirí aonair. Ba cheart don Ghníomhaireacht rannchuidiú  freisin le dea-chleachtais agus réitigh a chur chun cinn ar leibhéal daoine aonair agus eagraíochtaí trí fhaisnéis atá ar fáil go poiblí maidir le teagmhais shuntasacha a bhailiú agus a anailísiú, trí thuarascálacha a thiomsú d'fhonn treoir a thabhairt do ghnólachtaí agus do shaoránaigh agus trí leibhéal foriomlán na hullmhachta agus na hathléimneachta a fheabhsú. Thairis sin, ba cheart don Ghníomhaireacht, i gcomhar leis na Ballstáit agus le hinstitiúidí, comhlachtaí, oifigí agus gníomhaireachtaí an Aontais, feachtais rialta for-rochtana agus oideachais phoiblí a eagrú a bheidh dírithe ar úsáideoirí deiridh, arb é is aidhm dóibh iompraíocht níos sábháilte ar líne a chur chun cinn i measc daoine aonair agus feasacht a ardú ar bhagairtí a d’fhéadfadh a bheith ann sa chibearspás, lena n-áirítear cibearchoireacht amhail ionsaithe fioscaireachta, róbatlíonta, calaois airgeadais agus baincéireachta, mar aon le comhairle maidir le fíordheimhniú bunúsach agus cosaint sonraí a chur chun cinn. Ba cheart ról lárnach a bheith ag an nGníomhaireacht maidir le feasacht a ardú i measc úsáideoirí deiridh i dtaca le slándáil gléasanna.
	(28)	Ba cheart don Ghníomhaireacht rannchuidiú le feasacht an phobail ar rioscaí a bhaineann le slándáil TF a ardú, agus treoir a thabhairt do shaoránaigh agus d'eagraíochtaí maidir le dea-chleachtais le haghaidh úsáideoirí aonair. Chun feabhas a chur ar leibhéal foriomlán na hullmhachta agus na hathléimneachta, ba cheart don Ghníomhaireacht rannchuidiú freisin le dea-chleachtais agus réitigh a chur chun cinn ar leibhéal daoine aonair agus eagraíochtaí trí fhaisnéis atá ar fáil maidir le teagmhais shuntasacha a bhailiú agus a anailísiú agus trí thuarascálacha a thiomsú d'fhonn treoir a thabhairt do ghnólachtaí, saoránaigh agus údaráis ábhartha ar leibhéal an Aontais agus ar an leibhéal náisiúnta. Thairis sin, ba cheart don Ghníomhaireacht, i gcomhar leis na Ballstáit agus le hinstitiúidí, comhlachtaí, oifigí agus gníomhaireachtaí an Aontais, feachtais rialta for-rochtana agus oideachais phoiblí a eagrú a bheidh dírithe ar úsáideoirí deiridh. Ba cheart go ndéanfadh na feachtais sin oideachas slándála TF agus iompraíocht níos sábháilte ar líne a chur chun cinn i measc daoine aonair agus feasacht a ardú ar bhagairtí a d’fhéadfadh a bheith ann sa chibearspás, lena n-áirítear cibearchoireacht amhail ionsaithe fioscaireachta, róbatlíonta, calaois airgeadais agus baincéireachta, brionnú agus ábhar neamhdhleathach, mar aon le cosaint sonraí agus fíordheimhniú bunúsach a mholadh chun goid aitheantais agus goid sonraí a chosc. Ba cheart ról lárnach a bheith ag an nGníomhaireacht maidir le feasacht a ardú i measc úsáideoirí deiridh i dtaca le slándáil gléasanna.


</Amend>
<Amend>Leasú		<NumAm>14</NumAm>
<DocAmend>Togra le haghaidh rialacháin</DocAmend>
<Article>Aithris 28 a (new)</Article>
	

	Téacs arna mholadh ag an gCoimisiún
	Leasú

	
	(28a)	Ba cheart don Ghníomhaireacht feasacht an phobail a ardú ar bhaol teagmhas amhail calaois sonraí agus gadaíocht, a d’fhéadfadh dochar tromchúiseach a dhéanamh do chearta bunúsacha daoine aonair, a d’fhéadfadh a bheith ina mbaol don smacht reatha agus a d’fhéadfadh cobhsaíocht na sochaí daonlathaí a chur i mbaol, lena n-áirítear próisis dhaonlathacha sna Ballstáit.


</Amend>
<Amend>Leasú		<NumAm>15</NumAm>
<DocAmend>Togra le haghaidh rialacháin</DocAmend>
<Article>Aithris 30</Article>
	

	Téacs arna mholadh ag an gCoimisiún
	Leasú

	(30)	Chun a áirithiú go n-éireoidh léi a cuspóirí a bhaint amach ina n-iomláine, ba cheart don Ghníomhaireacht idirchaidreamh a dhéanamh le hinstitiúidí, na gníomhaireachtaí agus na comhlachtaí ábhartha, lena n-áirítear CERT-EU, Ionad Cibearchoireachta na hEorpa (EC3) ag Europol, an Ghníomhaireacht Eorpach um Chosaint (GEC), an Ghníomhaireacht Eorpach um Bainistiú Oibríochtúil a dhéanamh ar chórais mhórscála TF (eu-LISA), an Ghníomhaireacht Eorpach um Shábháilteacht Eitlíochta (EASA) agus aon ghníomhaireacht eile de chuid an Aontais atá bainteach le cibearshlándáil. Ba cheart di freisin idirchaidreamh a dhéanamh le húdaráis a bhíonn ag plé le cosaint sonraí chun saineolas agus dea-chleachtais a mhalartú agus chun comhairle a thabhairt maidir le gnéithe den chibearshlándáil a d’fhéadfadh tionchar a imirt ar obair na n-údarás sin. Ba cheart go mbeadh ionadaithe údaráis um fhorfheidhmiú an dlí agus um shonraí a chosaint, ar údaráis náisiúnta agus údaráis de chuid an Aontais iad, i dteideal ionadaíocht a bheith acu ar Bhuanghrúpa Geallsealbhóirí na Gníomhaireachta. Trí idirchaidreamh a dhéanamh le comhlachtaí um fhorfheidhmiú an dlí maidir le gnéithe slándála gréasán agus faisnéise a d’fhéadfadh tionchar a imirt ar obair na gcomhlachtaí sin, ba cheart don Ghníomhaireacht bealaí faisnéise atá ann cheana agus gréasáin bhunaithe a urramú.
	(30)	Chun a áirithiú go n-éireoidh léi a cuspóirí a bhaint amach ina n-iomláine, ba cheart don Ghníomhaireacht idirchaidreamh a dhéanamh le hinstitiúidí, gníomhaireachtaí agus comhlachtaí ábhartha, lena n-áirítear CERT-EU, Ionad Cibearchoireachta na hEorpa (EC3) ag Europol, an Ghníomhaireacht Eorpach um Chosaint (GEC), an Ghníomhaireacht Eorpach um Bainistiú Oibríochtúil a dhéanamh ar chórais mhórscála TF (eu-LISA), an Ghníomhaireacht Eorpach um Shábháilteacht Eitlíochta (EASA), an Ghníomhaireacht Eorpach GNSS (GSA) agus aon ghníomhaireacht eile de chuid an Aontais atá bainteach le slándáil TF. Ba cheart di freisin idirchaidreamh a dhéanamh le húdaráis náisiúnta agus le húdaráis de chuid an Aontais a bhíonn ag plé le cosaint sonraí chun saineolas agus dea-chleachtais a mhalartú agus chun comhairle a thabhairt maidir le gnéithe de shlándáil TF a d’fhéadfadh tionchar a imirt ar a gcuid oibre. Ba cheart go mbeadh ionadaithe údaráis um fhorfheidhmiú an dlí agus um shonraí a chosaint, ar údaráis náisiúnta agus údaráis de chuid an Aontais iad, i dteideal ionadaíocht a bheith acu ar Bhuanghrúpa Geallsealbhóirí na Gníomhaireachta. Trí idirchaidreamh a dhéanamh le comhlachtaí um fhorfheidhmiú an dlí maidir le gnéithe slándála gréasán agus faisnéise a d’fhéadfadh tionchar a imirt ar a gcuid oibre, ba cheart don Ghníomhaireacht bealaí faisnéise atá ann cheana agus gréasáin bhunaithe a urramú.


<TitreJust>Réasúnú</TitreJust>
Ós rud é go bhfuil saincheisteanna cibearshlándála ag baint le Galileo, go háirithe maidir le deighleoga talaimh, is amhlaidh a dhéantar, leis an gcomhar le Gníomhaireacht GNSS, ról ENISA a neartú agus, san am céanna, inchreidteacht Galileo a mhéadú.
</Amend>
<Amend>Leasú		<NumAm>16</NumAm>
<DocAmend>Togra le haghaidh rialacháin</DocAmend>
<Article>Aithris 35</Article>
	

	Téacs arna mholadh ag an gCoimisiún
	Leasú

	(35)	Ba cheart don Ghníomhaireacht na Ballstáit agus soláthraithe seirbhíse a spreagadh chun a gcaighdeáin ghinearálta slándála a fheabhsú ionas gur féidir le gach úsáideoir idirlín na céimeanna riachtanacha a ghlacadh chun a chibearshlándáil phearsanta a áirithiú. Go háirithe, ba cheart do sholáthraithe seirbhíse agus monaróirí táirgí aon táirge nó seirbhís nach gcomhlíonann caighdeáin chibearshlándála a tharraingt siar nó a athchúrsáil. I gcomhar le húdaráis inniúla, féadfaidh ENISA faisnéis a scaipeadh maidir le leibhéal cibearshlándála na dtáirgí agus na seirbhísí atá le fáil sa mhargadh inmheánach, agus foláirimh a eisiúint atá dírithe ar sholáthraithe agus monaróirí agus a cheangal orthu slándáil a dtáirgí agus a seirbhísí, lena n-áirítear cibearshlándáil, a fheabhsú.
	(35)	Ba cheart don Ghníomhaireacht na Ballstáit, monaróirí crua earraí agus bogearraí agus soláthraithe seirbhíse TFC agus ar líne a spreagadh chun a gcaighdeáin ghinearálta slándála a fheabhsú gur féidir le gach úsáideoir idirlín na céimeanna riachtanacha a ghlacadh chun a shlándáil TF phearsanta a áirithiú. Thar rud ar bith eile, ba cheart do sholáthraithe seirbhíse agus monaróirí táirgí aon táirge nó seirbhís nach gcomhlíonann caighdeáin slándála TF a tharraingt siar nó a athchúrsáil. I gcomhar le húdaráis inniúla, féadfaidh ENISA faisnéis a scaipeadh maidir le leibhéal slándála TF na dtáirgí agus na seirbhísí atá le fáil sa mhargadh inmheánach, agus foláirimh a eisiúint atá dírithe ar sholáthraithe agus monaróirí agus a cheangal orthu slándáil TF a dtáirgí agus a seirbhísí a fheabhsú. Ba cheart don Ghníomhaireacht oibriú le geallsealbhóirí chun forbairt a dhéanamh ar chur chuige uile-Aontais i ndáil le leochaileachtaí a nochtadh ar bhealach freagrach agus ba cheart di dea-chleachtas a chur chun cinn sa réimse sin.


</Amend>
<Amend>Leasú		<NumAm>17</NumAm>
<DocAmend>Togra le haghaidh rialacháin</DocAmend>
<Article>Aithris 44</Article>
	

	Téacs arna mholadh ag an gCoimisiún
	Leasú

	(44)	Ba cheart Buanghrúpa Geallsealbhóirí a bheith ina chomhlacht comhairliúcháin ag an nGníomhaireacht, chun idirphlé rialta leis an earnáil phríobháideach, le heagraíochtaí tomhaltóirí agus le geallsealbhóirí ábhartha eile a áirithiú. Ba cheart don Bhuanghrúpa Geallsealbhóirí, arna bhunú ag an mBord Bainistíochta ar thogra ón Stiúrthóir Feidhmiúcháin, díriú ar shaincheisteanna atá ábhartha do gheallsealbhóirí agus ba cheart dó aird na Gníomhaireachta a tharraingt ar na saincheisteanna sin. Mar gheall ar chomhdhéanamh an Bhuanghrúpa Geallsealbhóirí agus na cúraimí atá sannta don Ghrúpa sin, ar grúpa é nach mór dul i gcomhairle leis i ndáil leis an dréacht-Chlár Oibre go háirithe, ba cheart gur leor ionadaíocht na ngeallsealbhóirí in obair na Gníomhaireachta.
	(44)	Ba cheart Buanghrúpa Geallsealbhóirí a bheith ina chomhlacht comhairliúcháin ag an nGníomhaireacht, chun idirphlé rialta leis an earnáil phríobháideach, le heagraíochtaí tomhaltóirí agus le geallsealbhóirí ábhartha eile a áirithiú. Ba cheart don Bhuanghrúpa Geallsealbhóirí, arna bhunú ag an mBord Bainistíochta ar thogra ón Stiúrthóir Feidhmiúcháin, díriú ar shaincheisteanna atá ábhartha do gheallsealbhóirí agus ba cheart dó aird na Gníomhaireachta a tharraingt ar na saincheisteanna sin. Mar gheall ar chomhdhéanamh an Bhuanghrúpa Geallsealbhóirí agus na cúraimí atá sannta don Ghrúpa sin, ar grúpa é nach mór dul i gcomhairle leis i ndáil leis an dréacht-Chlár Oibre go háirithe, ba cheart gur leor ionadaíocht na ngeallsealbhóirí in obair na Gníomhaireachta. I bhfianaise a thábhachtaí atá ceanglais deimhniúcháin chun muinín as IoT a áirithiú, ba cheart don Choimisiún cuimhneamh go sonrach ar bhearta a chur chun feidhme chun a áirithiú go ndéanfar comhchuibhiú uile-Aontais ar chaighdeáin slándála do ghairis IoT.


</Amend>
<Amend>Leasú		<NumAm>18</NumAm>
<DocAmend>Togra le haghaidh rialacháin</DocAmend>
<Article>Aithris 50</Article>
	

	Téacs arna mholadh ag an gCoimisiún
	Leasú

	(50)	Faoi láthair, ní bhaintear úsáid as deimhniúchán  cibearshlándála táirgí agus seirbhísí TFC ach ar bhonn teoranta. Nuair a úsáidtear é, is iondúil gur ar leibhéal na mBallstát a dhéantar amhlaidh, nó faoi chuimsiú scéimeanna arna stiúradh ag lucht tionscail. Sa chomhthéacs sin, ní aithnítear i bprionsabal sna Ballstáit eile deimhniú a eisíonn aon údarás náisiúnta slándála TF amháin. Dá bhrí sin, d'fhéadfadh sé go mbeadh ar chuideachtaí a dtáirgí agus a seirbhísí a dheimhniú i roinnt Ballstát ina n-oibríonn siad d'fhonn a bheith rannpháirteach i nósanna imeachta soláthair náisiúnta, mar shampla. Ina theannta sin, cé go bhfuil scéimeanna nua ag teacht chun cinn, is cosúil nach bhfuil aon chur chuige comhleanúnach agus iomlánaíoch ann maidir le saincheisteanna cothrománacha cibearshlándála, i réimse Idirlíon na Rudaí Nithiúla, mar shampla. Tá easnaimh agus éagsúlachtaí suntasacha sna scéimeanna atá ann cheana ó thaobh cumhdach táirgí, leibhéil dearbhaithe, critéir shubstainteacha agus úsáid iarbhír.
	(50)	Faoi láthair, ní bhaintear úsáid as deimhniúchán slándála TF táirgí agus seirbhísí TFC ach ar bhonn teoranta. Nuair a úsáidtear é, is iondúil gur ar leibhéal na mBallstát a dhéantar amhlaidh, nó faoi chuimsiú scéimeanna arna stiúradh ag lucht tionscail. Sa chomhthéacs sin, ní aithnítear i bprionsabal sna Ballstáit eile deimhniú a eisíonn aon údarás náisiúnta slándála TF amháin. Dá bhrí sin, d'fhéadfadh sé go mbeadh ar chuideachtaí a dtáirgí agus a seirbhísí a dheimhniú i roinnt Ballstát ina n-oibríonn siad d'fhonn a bheith rannpháirteach i nósanna imeachta soláthair náisiúnta, mar shampla, agus d’fhéadfadh sé go mbeadh costais bhreise ann do chuideachtaí mar gheall ar na nósanna imeachta sin. Thairis sin, cé go bhfuil scéimeanna nua ag teacht chun cinn, is cosúil nach bhfuil aon chur chuige comhleanúnach agus iomlánaíoch ann i ndáil le saincheisteanna cothrománacha slándála TF, i réimse Idirlíon na Rudaí Nithiúla, mar shampla. Tá easnaimh agus éagsúlachtaí suntasacha sna scéimeanna atá ann cheana ó thaobh cumhdach táirgí, leibhéil dearbhaithe, critéir shubstainteacha agus úsáid iarbhír. Le cur chuige cás ar chás, ba cheart go n-áiritheofaí go mbeidh seirbhisí agus tairgí faoi réir scéimeanna deimhniúcháin iomchuí. Sa bhreis air sin, tá gá le cur chuige rioscabhunaithe chun rioscaí a shainaithint agus a mhaolú ar bhealach éifeachtach agus chun costais bhreise do mhonaróirí a sheachaint.


</Amend>
<Amend>Leasú		<NumAm>19</NumAm>
<DocAmend>Togra le haghaidh rialacháin</DocAmend>
<Article>Aithris 52</Article>
	

	Téacs arna mholadh ag an gCoimisiún
	Leasú

	(52)	I bhfianaise an mhéid thuasluaite, is gá creat Eorpach um dheimhniúchán cibearshlándála a bhunú lena leagfaí síos na príomhcheanglais chothrománacha i dtaca le scéimeanna Eorpacha um dheimhniúchán cibearshlándála a fhorbairt agus lena leomhfar deimhnithe le haghaidh táirgí agus seirbhísí TFC a aithint agus a úsáid sna Ballstáit uile. Ba cheart dhá chuspóir a bheith ag an gcreat Eorpach: ar lámh amháin, ba cheart go gcuideodh sé chun muinín a mhéadú as táirgí agus as seirbhísí TFC a deimhníodh faoi na scéimeanna sin. Ar an lámh eile, ba cheart go seachnódh sé iolrú deimhnithe náisiúnta cibearshlándála atá ag teacht salach ar a chéile nó a bhfuil forluí eatarthu agus, ar an gcaoi sin, ba cheart go laghdódh sé na costais do ghnóthais atá ag oibriú sa mhargadh digiteach aonair. Ba cheart go mbeadh na scéimeanna sin neamh-idirdhealaitheach agus bunaithe ar chaighdeáin idirnáisiúnta agus / nó ar chaighdeáin an Aontais, ach amháin i gcás ina bhfuil na caighdeáin sin neamhéifeachtach nó míchuí i dtaca le cuspóirí dlisteanacha an Aontais a chomhlíonadh ina thaobh sin.
	(52)	I bhfianaise an mhéid thuasluaite, is gá creat comhchuibhithe Eorpach um dheimhniúchán slándála TF a bhunú lena leagfar síos na príomhcheanglais chothrománacha i dtaca le scéimeanna Eorpacha um dheimhniúchán slándála TF a fhorbairt agus lena leomhfar deimhnithe le haghaidh táirgí agus seirbhísí TFC a aithint agus a úsáid sna Ballstáit uile. Ba cheart dhá chuspóir a bheith ag an gcreat Eorpach: ar lámh amháin, ba cheart go gcuideodh sé chun muinín a mhéadú as táirgí agus as seirbhísí TFC a deimhníodh faoi na scéimeanna sin. Ar an lámh eile, ba cheart go seachnódh sé iolrú deimhnithe náisiúnta slándála TF atá ag teacht salach ar a chéile nó a bhfuil forluí eatarthu agus ar an gcaoi sin, ba cheart go laghdódh sé na costais do ghnóthais atá ag oibriú sa mhargadh digiteach aonair. Ba cheart go mbeadh na scéimeanna sin neamh-idirdhealaitheach agus bunaithe ar chaighdeáin idirnáisiúnta agus / nó ar chaighdeáin an Aontais, ach amháin i gcás ina bhfuil na caighdeáin sin neamhéifeachtach nó míchuí i dtaca le cuspóirí dlisteanacha an Aontais a chomhlíonadh ina thaobh sin.


</Amend>
<Amend>Leasú		<NumAm>20</NumAm>
<DocAmend>Togra le haghaidh rialacháin</DocAmend>
<Article>Aithris 55</Article>
	

	Téacs arna mholadh ag an gCoimisiún
	Leasú

	(55)	Ba cheart gurb é cuspóir scéimeanna Eorpacha um dheimhniúchán cibearshlándála a áirithiú go ndéanfaidh táirgí agus seirbhísí arna ndeimhniú faoi scéim den chineál sin ceanglais shonraithe a chomhlíonadh. Ar na ceanglais sin tá an cumas an fód a sheasamh, ar leibhéal áirithe dearbhaithe, i gcoinne bearta arb é is aidhm leo an bonn a bhaint d’infhaighteacht, de bharántúlacht, de shláine agus de rúndacht sonraí pearsanta a stóráiltear, a tharchuirtear nó a phróiseáiltear nó na feidhmeanna gaolmhara atá ag na táirgí, próisis, seirbhísí agus scéimeanna sin nó na seirbhísí a tháirgeann siad nó ar féidir rochtain a fháil orthu trína mbíthin sin de réir bhrí an Rialacháin seo. Ní sé indéanta a leagan amach go mionsonraithe sa Rialachán seo na ceanglais chibearshlándála a bhaineann leis na táirgí agus seirbhísí TFC uile. Tá riachtanais táirgí agus seirbhísí TFC agus riachtanais ghaolmhara chibearshlándála chomh héagsúil sin le chéile go bhfuil sé deacair ceanglais ghinearálta a leagan síos maidir le cibearshlándáil a bheadh bailí ar bhonn uilechoiteann. Tá sé riachtanach, dá bhrí sin, tuairim leathan agus tuairim ghinearálta den chibearshlándáil a ghlacadh chun críche an deimhnithe agus, mar chomhlánú air sin, tacar cuspóirí sonracha cibearshlándála a leagan síos is gá a thabhairt san áireamh agus scéimeanna Eorpacha um dheimhniú i ndáil le cibearshlándáil á gceapadh. Maidir leis na módúlachtaí trína ndéanfar na cuspóirí sin a bhaint amach i dtaca le táirgí agus seirbhísí TFC sonracha, ba cheart iad a mhionsonrú tuilleadh ar leibhéal na scéime aonair um dheimhniú, arna glacadh ag an gCoimisiún, trí thagairt a dhéanamh do chaighdeáin nó do shonraíochtaí teicniúla, mar shampla.
	(55)	Ba cheart é a bheith mar chuspóir ag scéimeanna Eorpacha um dheimhniúchán slándála TF a áirithiú go ndéanfaidh táirgí agus seirbhísí arna ndeimhniú faoi scéim den chineál sin ceanglais shonraithe a chomhlíonadh. Ar na ceanglais sin tá an cumas an fód a sheasamh, ar leibhéal áirithe dearbhaithe, i gcoinne bearta arb é is aidhm leo an bonn a bhaint d’infhaighteacht, de bharántúlacht, de shláine agus de rúndacht sonraí pearsanta a stóráiltear, a tharchuirtear nó a phróiseáiltear nó na feidhmeanna gaolmhara atá ag na táirgí, próisis, seirbhísí agus scéimeanna sin nó na seirbhísí a tháirgeann siad nó ar féidir rochtain a fháil orthu trína mbíthin sin de réir bhrí an Rialacháin seo. Ní sé indéanta a leagan amach go mionsonraithe sa Rialachán seo na ceanglais slándála TF a bhaineann leis na táirgí agus seirbhísí TFC uile. Tá riachtanais táirgí agus seirbhísí TFC agus riachtanais ghaolmhara slándála TF chomh héagsúil sin le chéile, agus tá a saolré chomh héagsúil sin freisin, go bhfuil sé deacair ceanglais ghinearálta a leagan síos maidir le slándáil TF a bheadh bailí ar bhonn uilechoiteann. Tá sé riachtanach, dá bhrí sin, tuairim leathan agus tuairim ghinearálta den tslándáil TF a ghlacadh chun críche an deimhnithe agus, mar chomhlánú air sin, sraith cuspóirí sonracha slándála TF a leagan síos is gá a thabhairt san áireamh agus scéimeanna Eorpacha um dheimhniúchán slándála TF á gceapadh. Maidir leis na módúlachtaí trína ndéanfar na cuspóirí sin a bhaint amach i dtaca le táirgí agus seirbhísí TFC sonracha, ba cheart iad a mhionsonrú tuilleadh ar leibhéal na scéime aonair um dheimhniú, arna glacadh ag an gCoimisiún i ndlúthchomhairle leis na Ballstáit agus le geallsealbhóirí tionsclaíocha, trí thagairt a dhéanamh do chaighdeáin nó do shonraíochtaí teicniúla, mar shampla. Ba cheart na scéimeanna deimhniúcháin aonair a dhearadh sa chaoi is go ndéanfaí gach gníomhaire atá rannpháirteach san fhorbairt ar tháirgí agus seirbhisí ábhartha TF a spreagadh chun caighdeáin, noirm agus prionsabail a fhorbairt agus a ghlacadh lena n-áirithítear an leibhéal slándála is airde is féidir i rith na saolré.


</Amend>
<Amend>Leasú		<NumAm>21</NumAm>
<DocAmend>Togra le haghaidh rialacháin</DocAmend>
<Article>Aithris 55 a (nua)</Article>
	

	Téacs arna mholadh ag an gCoimisiún
	Leasú

	
	(55a)	Chun bacainní trádála a chosc amach anseo, ba cheart do ENISA scéim deimhniúcháin a fhorbairt atá bunaithe ar dhearcadh domhanda. Agus forbairt á déanamh aige ar na critéir don scéim deimhniúcháin, ba cheart do ENISA dul i mbun idirphlé le comhpháirtithe ábhartha san earnáil chun féidearthacht an mhargaidh a áirithiú.


</Amend>
<Amend>Leasú		<NumAm>22</NumAm>
<DocAmend>Togra le haghaidh rialacháin</DocAmend>
<Article>Aithris 56</Article>
	

	Téacs arna mholadh ag an gCoimisiún
	Leasú

	(56)	Ba cheart a thabhairt de chumhacht don Choimisiún iarraidh ar ENISA scéimeanna iarrthacha a ullmhú le haghaidh táirgí nó seirbhísí TFC sonracha. Ina dhiaidh sin, ba cheart a thabhairt de chumhacht don Choimisiún, ar bhonn na scéime iarrthaí arna moladh ag ENISA, an scéim Eorpach um dheimhniúchán cibearshlándála a ghlacadh trí bhíthin gníomhartha cur chun feidhme. Agus aird á tabhairt ar an gcuspóir ginearálta agus na cuspóirí slándála arna sainaithint sa Rialachán seo, ba cheart a shonrú sna scéimeanna Eorpacha um dheimhniúchán cibearshlándála arna nglacadh ag an gCoimisiún, sraith íosta eilimintí a bhaineann leis an ábhar, an raon feidhme agus feidhmiú na scéime aonair. Ba cheart a áireamh orthu sin, inter alia, raon feidhme agus cuspóirí an deimhnithe cibearshlándála, lena n-áirítear na catagóirí táirgí agus seirbhísí TFC a chumhdaítear, mionsonrú na gceanglas cibearshlándála,  mar shampla, trí thagairt do chaighdeáin ábhartha nó do shonraíochtaí teicniúla, na critéir agus na modhanna sonracha meastóireachta, agus an leibhéal dearbhaithe atá beartaithe: bunúsach, suntasach agus/nó ard.
	(56)	Ba cheart a thabhairt de chumhacht don Choimisiún iarraidh ar ENISA scéimeanna iarrthacha a ullmhú le haghaidh táirgí nó seirbhísí TFC sonracha. Ina dhiaidh sin, ba cheart a thabhairt de chumhacht don Choimisiún, ar bhonn na scéime iarrthaí arna moladh ag ENISA, an scéim Eorpach um dheimhniúchán slándála TF a ghlacadh trí bhíthin gníomhartha cur chun feidhme. Agus aird á tabhairt ar an gcuspóir ginearálta agus ar cuspóirí slándála arna sainaithint sa Rialachán seo, ba cheart a shonrú sna scéimeanna Eorpacha um dheimhniú i ndáil le slándáil TF arna nglacadh ag an gCoimisiún, sraith íosta eilimintí a bhaineann leis an ábhar, an raon feidhme agus feidhmiú na scéime aonair. Ba cheart a áireamh orthu sin, inter alia, raon feidhme agus cuspóirí an deimhnithe slándála TF, lena n-áirítear na catagóirí táirgí agus seirbhísí TFC a chumhdaítear, mionsonrú na gceanglas slándála TF, mar shampla, trí thagairt do chaighdeáin ábhartha nó do shonraíochtaí teicniúla, na critéir agus na modhanna sonracha meastóireachta, agus an leibhéal dearbhaithe atá beartaithe: bunúsach, suntasach agus/nó ard. Ba cheart na leibhéil dearbhaithe a shainiú ar bhonn cás ar chás chun a áirithiú go mbeidh seirbhisí agus táirgí TFC faoi réir ag scéimeanna deimhniúcháin iomchuí, agus ba cheart go dtabharfaí aird sna leibhéil sin ar na cásanna éagsúla d’úsáid aonair mar aon le freagracht aonair agus oideachas na n-úsáideoirí.


</Amend>
<Amend>Leasú		<NumAm>23</NumAm>
<DocAmend>Togra le haghaidh rialacháin</DocAmend>
<Article>Aithris 57</Article>
	

	Téacs arna mholadh ag an gCoimisiún
	Leasú

	(57)	Ba cheart go leanfadh úsáid an deimhnithe cibearshlándála de bheith deonach, mura bhforáiltear a mhalairt i reachtaíocht an Aontais nó sa reachtaíocht náisiúnta. D'fhonn cuspóirí an Rialacháin seo a bhaint amach, áfach, agus ilroinnt an mhargaidh inmheánaigh a sheachaint, maidir le scéimeanna náisiúnta um dheimhniúchán cibearshlándála nó nósanna imeachta le haghaidh táirgí agus seirbhísí TFC arna gcumhdach faoi scéim Eorpach um dheimhniúchán cibearshlándála, ba cheart go scoirfidís d'éifeachtaí dlí a bheith acu ón dáta arna leagan síos ag an gCoimisiún trí bhíthin an ghnímh cur chun feidhme. Thairis sin, níor cheart do Bhallstáit scéimeanna náisiúnta nua um dheimhniúchán cibearshlándála a thabhairt isteach do tháirgí agus do sheirbhísí TFC arna gcumhdach cheana faoi scéim Eorpach um dheimhniúchán cibearshlándála.
	(57)	Ba cheart go leanfadh sé de bheith ina rogha dheonach dul i muinín deimhniúchán Eorpach slándála TF, mura bhforáiltear a mhalairt i reachtaíocht an Aontais nó sa reachtaíocht náisiúnta. Tar éis na céime tosaí sin, agus ag brath ar aibíocht an chur chun feidhme sna Ballstáit agus ar chriticiúlacht táirge nó seirbhíse, féadfar, ar bhonn céimseach agus mar fhreagairt ar na cuspóirí beartais a bheidh ann amach anseo, scéimeanna deimhniúcháin do réanna teicneolaíochta amach anseo a thabhairt isteach agus d’fhéadfadh na scéimeanna deimhniúcháin sin a bheith éigeantach le haghaidh táirgí agus seirbhisí áirithe TFC. D'fhonn cuspóirí an Rialacháin seo a bhaint amach, áfach, agus ilroinnt an mhargaidh inmheánaigh a sheachaint, maidir le scéimeanna náisiúnta um dheimhniú i ndáil le slándáil TF nó nósanna imeachta le haghaidh táirgí agus seirbhísí TFC arna gcumhdach faoi scéim Eorpach um dheimhniú i ndáil le slándáil TF, ba cheart go scoirfidís d'éifeachtaí dlí a bheith acu ón dáta arna leagan síos ag an gCoimisiún trí bhíthin an ghnímh cur chun feidhme. Thairis sin, níor cheart do Bhallstáit scéimeanna náisiúnta nua um dheimhniú i ndáil le slándáil TF a thabhairt isteach do tháirgí agus do sheirbhísí TFC arna gcumhdach cheana faoi scéim Eorpach um dheimhniú i ndáil le slándáil TF.


</Amend>
<Amend>Leasú		<NumAm>24</NumAm>
<DocAmend>Togra le haghaidh rialacháin</DocAmend>
<Article>Aithris 58 a (nua)</Article>
	

	Téacs arna mholadh ag an gCoimisiún
	Leasú

	
	(58a)	Ba cheart go gceapfadh an Ghníomhaireacht ceanglais bhonnlíne slándála TF le haghaidh gach gaireas TF a dhíoltar san Aontas nó a onnmhairítear ón Aontas, agus ba cheart go molfaí don Choimisiún iad mar ghníomhartha cur chun feidhme, más iomchuí. . Ba cheart go ndéanfaí na ceanglais sin a athbhreithniú gach dara bliain ina dhiaidh sin, chun feabhsúcháin leanúnacha a áirithiú. Ba cheart go n-éileodh na ceanglais bhonnlíne slándála TF sin, inter alia, nach mbeadh aon laige shlándála sna gairis arb eol gurb ann di agus arbh fhéidir mí-úsáid a bhaint aisti, , go bhféadfadh na gairis  glacadh le nuashonrúcháin iontaofa slándála, go dtabharfadh an díoltóir fógra do na húdaráis inniúla maidir le laigí arb eol gurb ann dóibh agus go ndéanfadh sé aon ghaireas a bhfuil an laige sin ann a dheisiú nó a ionadú, nó go  mbeadh sé curtha in iúl ag  díoltóir go mbeidh deireadh leis an tacaíocht slándála do na gairis sin.


</Amend>
<Amend>Leasú		<NumAm>25</NumAm>
<DocAmend>Togra le haghaidh rialacháin</DocAmend>
<Article>Airteagal 1 – mír 1 – pointe b</Article>
	

	Téacs arna mholadh ag an gCoimisiún
	Leasú

	(b)	creat a leagan síos maidir le scéimeanna deimhniúcháin Eorpacha i ndáil le cibearshlándáil a bhunú chun leibhéal leordhóthanach cibearshlándála a áirithiú do tháirgí agus seirbhísí TFC san Aontas. Beidh feidhm ag an gcreat sin gan dochar do na forálacha sonracha i ndáil le deimhniúchán deonach nó deimhniúchán éigeantach i ngníomhartha eile de chuid an Aontais.
	(b)	creat a leagan síos maidir le scéimeanna deimhniúcháin Eorpacha i ndáil le slándáil TF a bhunú chun leibhéal leordhóthanach slándála TF a áirithiú do tháirgí agus seirbhísí TFC san Aontas. Beidh feidhm ag an gcreat sin gan dochar do na forálacha sonracha i ndáil le deimhniúchán deonach nó deimhniúchán éigeantach  i ngníomhartha eile de chuid an Aontais.


<TitreJust>Réasúnú</TitreJust>
Leasú teangeolaíoch amháin , lena mbaintear an iomarcaíocht focal den téacs ón gCoimisiún.
</Amend>
<Amend>Leasú		<NumAm>26</NumAm>
<DocAmend>Togra le haghaidh rialacháin</DocAmend>
<Article>Airteagal 2 – mír 1 – pointe 8</Article>
	

	Téacs arna mholadh ag an gCoimisiún
	Leasú

	(8)	ciallaíonn ‘cibearbhagairt’ aon chúinse nó teagmhas a d'fhéadfadh a bheith ann agus a bhféadfadh tionchar díobhálach a bheith aige ar chórais gréasán agus faisnéise, ar a n-úsáideoirí agus ar dhaoine lena mbaineann.
	(8)	ciallaíonn ‘cibearbhagairt’ aon chúinse, acmhainn nó teagmhas a d'fhéadfadh a bheith ann agus a bhféadfadh tionchar díobhálach a bheith aige ar chórais gréasán agus faisnéise, ar a n-úsáideoirí agus ar dhaoine lena mbaineann.


<TitreJust>Réasúnú</TitreJust>
Gné thábhachtach a chur leis, go háirithe a mhéid a bhaineann le measúnú ar an mbagairt.
</Amend>
<Amend>Leasú		<NumAm>27</NumAm>
<DocAmend>Togra le haghaidh rialacháin</DocAmend>
<Article>Airteagal 4 – mír 3 – fomhír 1 a (nua)</Article>
	

	Téacs arna mholadh ag an gCoimisiún
	Leasú

	
	Déanfaidh an Ghníomhaireacht iarracht laigí tromchúiseacha i ngréasán slándála TF an Aontais ina iomláine a shainaithint mar aon leis na laigí tromchúiseacha i ngréasán slándála na mBallstát aonair. I gcás ina measfaidh an Ghníomhaireacht gur gá déanamh amhlaidh, ba cheart laigí den chineál sin a thuairisciú do Pharlaimint na hEorpa.


</Amend>
<Amend>Leasú		<NumAm>28</NumAm>
<DocAmend>Togra le haghaidh rialacháin</DocAmend>
<Article>Airteagal 4 – mír 5</Article>
	

	Téacs arna mholadh ag an gCoimisiún
	Leasú

	5.	Déanfaidh an Ghníomhaireacht inniúlachtaí cibearshlándála ar leibhéal an Aontais a mhéadú chun gníomhaíocht na mBallstát i dtaca le cosc a chur ar chibearbhagairtí, agus freagairt orthu a chomhlánú,  go háirithe i gcás teagmhais trasteorann.
	5.	Déanfaidh an Ghníomhaireacht inniúlachtaí slándála TF ar leibhéal an Aontais a mhéadú chun gníomhaíocht na mBallstát i dtaca le cosc a chur ar chibearbhagairtí, agus freagairt orthu, a chomhlánú agus a thacú go háirithe i gcás teagmhais trasteorann.


</Amend>
<Amend>Leasú		<NumAm>29</NumAm>
<DocAmend>Togra le haghaidh rialacháin</DocAmend>
<Article>Airteagal 4 – mír 6</Article>
	

	Téacs arna mholadh ag an gCoimisiún
	Leasú

	6.	Déanfaidh an Ghníomhaireacht úsáid an deimhnithe a chur chun cinn, trí rannchuidiú, i measc nithe eile, le creat um dheimhniú i ndáil le cibearshlándáil a bhunú agus a chothabháil ar leibhéal an Aontais i gcomhréir le Teideal III den Rialachán seo, d'fhonn trédhearcacht an dearbhaithe cibearshlándála do tháirgí agus seirbhísí TFC a mhéadú agus, ar an gcaoi sin, muinín sa mhargadh digiteach inmheánach a threisiú.
	6.	Déanfaidh an Ghníomhaireacht úsáid an deimhnithe a chur chun cinn, trí rannchuidiú, i measc nithe eile, le caighdeáin maidir le slándáil TF a fhorbairt ar leibhéal an Aontais agus ar an leibhéal idirnáisiúnta, agus le creat um dheimhniú i ndáil le slándáil TF a bhunú agus a chothabháil ar leibhéal an Aontais i gcomhréir le Teideal III den Rialachán seo, d'fhonn trédhearcacht an dearbhaithe slándála TF do tháirgí agus seirbhísí TFC a mhéadú agus, ar an gcaoi sin, muinín sa mhargadh digiteach inmheánach a threisiú.


</Amend>
<Amend>Leasú		<NumAm>30</NumAm>
<DocAmend>Togra le haghaidh rialacháin</DocAmend>
<Article>Airteagal 4 – mír 7</Article>
	

	Téacs arna mholadh ag an gCoimisiún
	Leasú

	7.	Déanfaidh an Ghníomhaireacht leibhéal ard feasachta ar shaincheisteanna a bhaineann le cibearshlándáil a chur chun cinn i measc na saoránach agus na ngnólachtaí.
	7.	Déanfaidh an Ghníomhaireacht leibhéal ard feasachta ar shaincheisteanna a bhaineann le slándáil TF a chur chun cinn.


<TitreJust>Réasúnú</TitreJust>
Níor cheart feasacht a chur chun cinn i measc na saoránach agus na ngnólachtaí amháin, ach ba cheart í a chur chun cinn i measc na ngníomhairí ábhartha uile sa tsochaí, lena n-áirítear údaráis agus reachtóirí. Ní thugtar le fios d'aon turas sa leasú seocé air a bhfuil an cineál gníomhaíochta sin dírithe.
</Amend>
<Amend>Leasú		<NumAm>31</NumAm>
<DocAmend>Togra le haghaidh rialacháin</DocAmend>
<Article>Airteagal 5 – mír 1 – pointe 2</Article>

	

	Téacs arna mholadh ag an gCoimisiún
	Leasú

	2.	cuidiú leis na Ballstáit beartas agus dlí an Aontais maidir le cibearshlándáil a chur chun feidhme go comhleanúnach, go háirithe i ndáil le Treoir (AE) 2016/1148, lena n-áirítear trí bhíthin tuairimí, treoirlínte, comhairle agus dea-chleachtais faoi thopaicí amhail bainistiú riosca, tuairisciú teagmhas agus comhroinnt faisnéise, chomh maith le malartú dea-chleachtas idir na húdaráis inniúla a éascú i ndáil leis an méid sin;
	2.	cuidiú leis na Ballstáit beartas agus dlí an Aontais maidir le slándáil TF a chur chun feidhme go comhleanúnach, go háirithe i ndáil le Treoir (AE) 2016/1148, Treoir .../... [lena mbunaítear an Cód Eorpach don Chumarsáid Leictreonach], Rialachán (AE) 2016/679 agus Treoir 2002/58/CE, lena n-áirítear trí bhíthin tuairimí, treoirlínte, comhairle agus dea-chleachtais faoi thopaicí amhail bainistiú riosca, tuairisciú teagmhas agus comhroinnt faisnéise, chomh maith le malartú dea-chleachtas idir na húdaráis inniúla a éascú i ndáil leis an méid sin;


</Amend>
<Amend>Leasú		<NumAm>32</NumAm>
<DocAmend>Togra le haghaidh rialacháin</DocAmend>
<Article>Airteagal 5 – mír 1 – pointe 2 a (nua)</Article>
[bookmark: _GoBack]
	

	Téacs arna mholadh ag an gCoimisiún
	Leasú

	
	2a.	cuidiú leis an mBord Eorpach um Chosaint Sonraí, arna bhunú le Rialachán (EU) 2016/679, treoirlínte a fhorbairt chun a shonrú, ar an leibhéal teicniúil, na coinníollacha lena leomhfar do rialaitheoirí sonraí úsáid dhleathach a bhaint as sonraí pearsanta chun críocha slándála TF agus é mar chuspóir acu a mbonneagar a chosaint trí ionsaithe i gcoinne a gcóras faisnéise a bhrath agus a bhlocáil, i gcomhthéacs an mhéid a leanas:

	
	(i) Rialachán (AE) Uimh. 2016/679;

	
	(ii) Treoir (AE) Uimh. 2016/1148; agus

	
	(iii) Treoir 2002/58/CE;


</Amend>
<Amend>Leasú		<NumAm>33</NumAm>
<DocAmend>Togra le haghaidh rialacháin</DocAmend>
<Article>Airteagal 5 – mír 1 – pointe 2 b (nua)</Article>

	

	Téacs arna mholadh ag an gCoimisiún
	Leasú

	
	2b.	treoirlínte a mholadh agus é mar chuspóir leo a áirithiú go ngníomhfaidh díoltóirí TFC  le dícheall cuí chun a áirithiú go ndéanfar laigí slándála TF ina dtáirgí agus ina seirbhísí a réiteach in am trátha ionas nach mbeidh úsáideoirí gan chosaint archibearbhagairtí;


</Amend>
<Amend>Leasú		<NumAm>34</NumAm>
<DocAmend>Togra le haghaidh rialacháin</DocAmend>
<Article>Airteagal 5 – mír 1 – pointe 2 c (nua)</Article>

	

	Téacs arna mholadh ag an gCoimisiún
	Leasú

	
	2c.	treoirlínte a mholadh lena mbunófaí freagracht láidir agus dliteanas láidir ar na geallsealbhóirí go léir (lena n-áirítear úsáideoirí deiridh) a ghlacann páirt in éiceachórais TFC;


</Amend>
<Amend>Leasú		<NumAm>35</NumAm>
<DocAmend>Togra le haghaidh rialacháin</DocAmend>
<Article>Airteagal 5 – mír 1 – pointe 2 d (nua)</Article>

	

	Téacs arna mholadh ag an gCoimisiún
	Leasú

	
	2d.	treoirlínte a mholadh, i gcomhréir leis an dlí náisiúnta, i ndáil leis na freagrachtaí  ar oibreoirí bhonneagair na bpríomhlíonraí i gcás ina ndéanfaí ionsaí ar a gcórais faisnéise a dhéanfadh difear  dá n-úsáideoirí agus a dhéanfaí mar gheall ar easpa díchill chuí ag roinnt úsáideoirí, nó easpa díchill chuí ag an oibreoir féin, i gcás inar mhainnigh an t-oibreoir gníomhú go réasúnta chun an t-ionsaí a chosc nó a thionchar ar gach úsáideoir a mhaolú;


</Amend>
<Amend>Leasú		<NumAm>36</NumAm>
<DocAmend>Togra le haghaidh rialacháin</DocAmend>
<Article>Airteagal 5 – mír 1 – pointe 2 e (nua)</Article>

	

	Téacs arna mholadh ag an gCoimisiún
	Leasú

	
	2e.	treoirlínte a mholadh chun teorainn a chur le méid na ‘Laigí inbheirthe’ a bheadh á gceannach agus á n-úsáid ag údaráis phoiblí agus é mar chuspóir acu córais faisnéise a ionsaí;  iniúchtaí bogearraí a chur chun cinn agus foireann de shaineolaithe a mhaoiniú;


</Amend>
<Amend>Leasú		<NumAm>37</NumAm>
<DocAmend>Togra le haghaidh rialacháin</DocAmend>
<Article>Airteagal 5 – mír 1 – pointe 2 f (nua)</Article>

	

	Téacs arna mholadh ag an gCoimisiún
	Leasú

	
	2f.	treoirlínte a mholadh d’údaráis áitiúla, cuideachtaí príobháideacha, taighdeoirí, ollscoileanna agus geallsealbhóirí eile chun eolas faoi laigí tromchúiseacha slándála a fhoilsiú, ar laigí iad nach eol don phobal fós gurb ann dóibh, agus é sin a dhéanamh laistigh de chreat an nochta fhreagraigh;


</Amend>
<Amend>Leasú		<NumAm>38</NumAm>
<DocAmend>Togra le haghaidh rialacháin</DocAmend>
<Article>Airteagal 5 – mír 1 – pointe 2 g (nua)</Article>

	

	Téacs arna mholadh ag an gCoimisiún
	Leasú

	
	2g.	treoirlínte a mholadh maidir le síneadh a chur le húsáid ‘cód foinse oscailte infhíoraithe’ le haghaidh réitigh TF san earnáil phoiblí agus maidir le húsáid ghaolmhar uirlisí uathoibrithe chun athbhreithniú ar chód foinse a éascú agus chun go mbeadh sé éasca a dheimhniú nach ann do chúldoirse ná aon laigí slándála eile a d’fhéadfadh a bheith ann;


</Amend>
<Amend>Leasú		<NumAm>39</NumAm>
<DocAmend>Togra le haghaidh rialacháin</DocAmend>
<Article>Airteagal 6 – mír 1 – pointe f a (nua)</Article>
	

	Téacs arna mholadh ag an gCoimisiún
	Leasú

	
	(fa)	agus comhoibriú le húdaráis náisiúnta mhaoirseachta um chosaint sonraí, nuair is gá;


</Amend>
<Amend>Leasú		<NumAm>40</NumAm>
<DocAmend>Togra le haghaidh rialacháin</DocAmend>
<Article>Airteagal 6 – mír 2 a (nua)</Article>

	

	Téacs arna mholadh ag an gCoimisiún
	Leasú

	
	2a.	Déanfaidh an Ghníomhaireacht éascaíocht  maidir le tionscadal fadtéarmach Eorpach TF a bhunú agus a sheoladh chun tacú le fás tionscail slándála neamhspleách TF AE, agus chun príomhshruthú a dhéanamh ar shlándáil TF i ngach forbairt TF de chuid an Aontais Eorpaigh.


<TitreJust>Réasúnú</TitreJust>
Ba cheart go gcuirfeadh ENISA comhairle ar reachtóirí maidir le hullmhú beartas a chuirfeadh ar chumas AE breith suas le tionscail slándála TF i dtríú tíortha. Ba cheart go mbeadh an tionscadal inchomparáide ó thaobh scála de lenar baineadh amach cheana  sa tionscal eitlíochta (sampla Airbus). Tá gá leis seo chun tionscal TFC AE níos láidre, níos ceannasaí agus níos iontaofa a fhorbairt (féach staidéar PE 614.531 de chuid an Aonaid um Réamhamharc Eolaíoch (STOA)).
</Amend>
<Amend>Leasú		<NumAm>41</NumAm>
<DocAmend>Togra le haghaidh rialacháin</DocAmend>
<Article>Airteagal 7 – mír 5</Article>
	

	Téacs arna mholadh ag an gCoimisiún
	Leasú

	5.	Arna iarraidh sin do dhá Bhallstát nó níos mó lena mbaineann, agus chun comhairle a thabhairt maidir le teagmhais a chosc sa todhchaí agus chun na críche sin amháin, tacóidh an Ghníomhaireacht le fiosrú teicniúil ex-post nó rachaidh sí féin ina bhun tar éis fógra a fháil ó ghnóthais lena mbaineann maidir le teagmhais a bhfuil tionchar suntasach nó substaintiúil acu de bhun Threoir (AE) 2016/1148. Déanfaidh an Ghníomhaireacht fiosrúchán den chineál sin freisin, i gcomhaontú leis na Ballstáit lena mbaineann, tar éis iarraidh chuí-réasúnaithe a fháil ón gCoimisiún i gcás teagmhais a mbeidh tionchar acu ar bhreis agus dhá Bhallstát.
	5.	Arna iarraidh sin do Bhallstát, agus chun comhairle a thabhairt maidir le teagmhais a chosc sa todhchaí agus chun na críche sin amháin, tacóidh an Ghníomhaireacht le fiosrú teicniúil ex-post  nó rachaidh sí féin ina bhun tar éis fógra a fháil ó ghnóthais lena mbaineann maidir le teagmhais a bhfuil tionchar suntasach nó substaintiúil acu de bhun Threoir (AE) 2016/1148. Déanfaidh an Ghníomhaireacht fiosrúchán den chineál sin freisin, i gcomhaontú leis na Ballstáit lena mbaineann, tar éis iarraidh chuí-réasúnaithe a fháil ón gCoimisiún i gcás teagmhais a mbeidh tionchar acu ar bhreis agus dhá Bhallstát.

	Comhaontóidh na Ballstáit lena mbaineann agus an Ghníomhaireacht raon feidhme an fhiosrúcháin agus an cur chuige a leanfar agus fiosrúchán den chineál sin á dhéanamh agus beidh sé sin gan dochar d’aon imscrúdú coiriúil atá ar siúl cheana a bhaineann leis an teagmhas céanna. Tabharfar an fiosrúchán chun críche le tuarascáil theicniúil chríochnaitheach arna tiomsú ag an nGníomhaireacht go háirithe ar bhonn faisnéis agus tuairimí arna gcur ar fáil ag na Ballstáit agus an gnóthas nó na gnóthais lena mbaineann agus arna gcomhaontú leis na Ballstáit lena mbaineann. Déanfar achoimre ar an tuarascáil ina ndíreofar ar na moltaí maidir le teagmhais a chosc sa todhchaí a roinnt le líonra CSIRTanna.
	Comhaontóidh na Ballstáit lena mbaineann agus an Ghníomhaireacht raon feidhme an fhiosrúcháin agus an cur chuige a leanfar agus fiosrúchán den chineál sin á dhéanamh agus beidh sin gan dochar d’aon imscrúdú coiriúil atá ar siúl cheana a bhaineann leis an teagmhas céanna nó do bhearta slándála náisiúnta na mBallstát. Tabharfar an fiosrúchán chun críche le tuarascáil theicniúil chríochnaitheach arna tiomsú ag an nGníomhaireacht go háirithe ar bhonn faisnéis agus tuairimí arna gcur ar fáil ag na Ballstáit agus an gnóthas nó na ngnóthais lena mbaineann agus arna gcomhaontú leis na Ballstáit lena mbaineann. Déanfar achoimre ar an tuarascáil ina ndíreofar ar na moltaí maidir le teagmhais a chosc sa todhchaí a roinnt le líonra CSIRTanna.


</Amend>
<Amend>Leasú		<NumAm>42</NumAm>
<DocAmend>Togra le haghaidh rialacháin</DocAmend>
<Article>Airteagal 7 – mír 8 a (nua)</Article>

	

	Téacs arna mholadh ag an gCoimisiún
	Leasú

	
	8a.	Déanfaidh an Ghníomhaireacht, arna iarraidh sin ag institiúid, comhlacht, oifig nó gníomhaireacht de chuid an Aontais, nó arna iarraidh sin ag Ballstát, iniúchtaí rialta neamhspleácha slándála TF ar phríomhbhonneagair agus é mar chuspóir leis sin moltaí a dhéanamh a d'fhéadfadh  a stóinseacht a neartú.


<TitreJust>Réasúnú</TitreJust>
Ba cheart go dtabharfaí de chumhacht do ENISA iniúchadh coisctheach slándála TF a dhéanamh ar aon phríomhbhonneagar de chuid údaráis na mBallstát nó de chuid institiúidí, ghníomhaireachtaí, etc., an Aontais Eorpaigh)
</Amend>
<Amend>Leasú		<NumAm>43</NumAm>
<DocAmend>Togra le haghaidh rialacháin</DocAmend>
<Article>Airteagal 8 – mír 1 – pointe a – pointe 1</Article>
	

	Téacs arna mholadh ag an gCoimisiún
	Leasú

	(1)	scéimeanna iarrthacha Eorpacha deimhniúcháin i ndáil le cibearshlándáil a ullmhú do tháirgí agus seirbhísí TFC i gcomhréir le hAirteagal 44 den Rialachán seo;
	(1)	scéimeanna iarrthacha Eorpacha deimhniúcháin i ndáil le slándáil TF a ullmhú do tháirgí agus seirbhísí TFC i gcomhar leis an earnáil tionsclaíochta agus i gcomhréir le hAirteagal 44 den Rialachán seo;


<TitreJust>Réasúnú</TitreJust>
Sa réimse seo, tá tábhacht leis an gcomhoibriú leis an earnáil tionsclaíochta .
</Amend>
<Amend>Leasú		<NumAm>44</NumAm>
<DocAmend>Togra le haghaidh rialacháin</DocAmend>
<Article>Airteagal 8 – mír 1 – pointe c a (nua)</Article>

	

	Téacs arna mholadh ag an gCoimisiún
	Leasú

	
	(ca)	scéimeanna deimhniúcháin a chur ar bun lena ndéanfar díoltóirí agus soláthraithe seirbhíse TFC a dhíspreagadh ó chúldoirse rúnda a chur chun feidhme chun slándáil táirgí agus seirbhísí tráchtála TF a lagú d’aon turas agus tionchar díobhálach a bheith acu ar shlándáil dhomhanda an idirlín.


<TitreJust>Réasúnú</TitreJust>
Ba cheart go n-aithneofaí é seo mar cheann de phríomhchuspóirí na scéimeanna Deimhniúcháin.
</Amend>
<Amend>Leasú		<NumAm>45</NumAm>
<DocAmend>Togra le haghaidh rialacháin</DocAmend>
<Article>Airteagal 9 – mír 1 – pointe d</Article>
	

	Téacs arna mholadh ag an gCoimisiún
	Leasú

	(d)	faisnéis maidir leis an gcibearshlándáil, arna cur ar fáil ag institiúidí, gníomhaireachtaí agus comhlachtaí an Aontais, a thiomsú, a eagrú agus a chur ar fáil don phobal trí thairseach tiomnaithe;
	(d)	faisnéis maidir leis an tslándáil TF, arna cur ar fáil ag institiúidí, gníomhaireachtaí agus comhlachtaí an Aontais, a thiomsú, a eagrú agus a chur ar fáil do na Ballstáit agus do gheallsealbhóirí poiblí agus príobháideacha;


</Amend>
<Amend>Leasú		<NumAm>46</NumAm>
<DocAmend>Togra le haghaidh rialacháin</DocAmend>
<Article>Airteagal 9 – mír 1 – pointe e</Article>
	

	Téacs arna mholadh ag an gCoimisiún
	Leasú

	(e)	feasacht an phobail ar rioscaí a bhaineann le cibearshlándáil a ardú, agus treoir a thabhairt do shaoránaigh agus d'eagraíochtaí maidir le dea-chleachtais le haghaidh úsáideoirí aonair;
	(e)	feasacht an phobail ar rioscaí a bhaineann le slándáil TF a ardú, bearta leordhóthanacha a scaipeadh le haghaidh teagmhais a chosc, agus treoir a thabhairt do shaoránaigh agus d'eagraíochtaí maidir le dea-chleachtais le haghaidh úsáideoirí aonair;


</Amend>
<Amend>Leasú		<NumAm>47</NumAm>
<DocAmend>Togra le haghaidh rialacháin</DocAmend>
<Article>Airteagal 9 – mír 1 – pointe e a (nua)</Article>
	

	Téacs arna mholadh ag an gCoimisiún
	Leasú

	
	(ea)	líonra de phointí teagmhála náisiúnta oideachais a chruthú chun tacú le comhordú agus malartú níos fearr le haghaidh dea-chleachtais idir na Ballstáit maidir le hoideachas slándála TF agus feasacht slándála TF;


</Amend>
<Amend>Leasú		<NumAm>48</NumAm>
<DocAmend>Togra le haghaidh rialacháin</DocAmend>
<Article>Airteagal 9 – mír 1 – pointe g</Article>
	

	Téacs arna mholadh ag an gCoimisiún
	Leasú

	(g)	feachtais rialta for-rochtana a eagrú i gcomhar leis na Ballstáit agus i gcomhar le hinstitiúidí, comhlachtaí, oifigí agus gníomhaireachtaí an Aontais chun feabhas a chur ar an gcibearshlándáil agus ar a hinfheictheacht ar fud an Aontais.
	(g)	feachtais rialta for-rochtana a eagrú i gcomhar leis na Ballstáit agus i gcomhar le hinstitiúidí , comhlachtaí, oifigí agus gníomhaireachtaí an Aontais agus le geallsealbhóirí ábhartha eile chun feabhas a chur ar shlándáil TF agus ar a hinfheictheacht ar fud an Aontais;


</Amend>
<Amend>Leasú		<NumAm>49</NumAm>
<DocAmend>Togra le haghaidh rialacháin</DocAmend>
<Article>Airteagal 9 – mír 1 – pointe g a (nua)</Article>

	

	Téacs arna mholadh ag an gCoimisiún
	Leasú

	
	(ga)	cur chun cinn a dhéanamh i measc ghníomhairí uile i Margadh Aonair Digiteach an Aontais Eorpaigh  maidir le bearta láidre coisctheacha TF agus teicneolaíochtaí iontaofa um fheabhsú príobháideachta a ghlacadh ar bhonn forleathan,  mar an chéad chosaint i gcoinne ionsaithe ar chórais faisnéise.


<TitreJust>Réasúnú</TitreJust>
Bunaithe ar an tuairim ó EDPS (le haghaidh PETanna). Is soiléir gur cheart go mbainfeadh ról ENISA le níos mó ná tacaíocht a thabhairt do na Ballstáit, agus do ghníomhaireachtaí CE agus AE, ach ba chóir dó a bheith níos feiceálaí san earnáil tionsclaíochta agus sa phobal i gcoitinne.
</Amend>
<Amend>Leasú		<NumAm>50</NumAm>
<DocAmend>Togra le haghaidh rialacháin</DocAmend>
<Article>Airteagal 10 – mír 1 – pointe a</Article>
	

	Téacs arna mholadh ag an gCoimisiún
	Leasú

	(a)	comhairle a chur ar an Aontas agus ar na Ballstáit maidir le riachtanais agus tosaíochtaí taighde i réimse na cibearshlándála, d’fhonn gurbh fhéidir freagairtí éifeachtacha a thabhairt ar rioscaí agus bagairtí atá ann cheana agus atá ag teacht chun cinn, lena n-áirítear maidir le teicneolaíochtaí faisnéise agus cumarsáide nua agus cinn atá ag teacht chun cinn, agus d’fhonn teicneolaíochtaí seachanta rioscaí a úsáid go héifeachtúil;
	(a)	comhairle a chur ar an Aontas agus ar na Ballstáit maidir le riachtanais agus tosaíochtaí taighde i réimsí na slándála TF, na cosanta sonraí agus an phríobháideachais sonraí, d’fhonn gurbh fhéidir freagairtí éifeachtacha a thabhairt ar rioscaí agus bagairtí atá ann cheana agus atá ag teacht chun cinn, lena n-áirítear maidir le teicneolaíochtaí faisnéise agus cumarsáide nua agus cinn atá ag teacht chun cinn, agus d’fhonn teicneolaíochtaí seachanta rioscaí a úsáid go héifeachtach;


</Amend>
<Amend>Leasú		<NumAm>51</NumAm>
<DocAmend>Togra le haghaidh rialacháin</DocAmend>
<Article>Airteagal 14 – mír 1 – pointe m</Article>
	

	Téacs arna mholadh ag an gCoimisiún
	Leasú

	(m)	an Stiúrthóir Riaracháin a cheapadh agus,  i gcás inarb ábhartha, síneadh a chur lena théarma oifige nó é a chur as oifig i gcomhréir le hAirteagal 33 den Rialachán seo;
	(m)	an Stiúrthóir Riaracháin a cheapadh trí nós imeachta roghnúcháin bunaithe ar chritéir ghairmiúla agus, i gcás inarb ábhartha, síneadh a chur lena théarma oifige nó é a chur as oifig i gcomhréir le hAirteagal 33 den Rialachán seo;


</Amend>
<Amend>Leasú		<NumAm>52</NumAm>
<DocAmend>Togra le haghaidh rialacháin</DocAmend>
<Article>Airteagal 20 – mír 1</Article>
	

	Téacs arna mholadh ag an gCoimisiún
	Leasú

	1.	Déanfaidh an Bord Bainistíochta, ag gníomhú dó ar mholadh  ón Stiúrthóir Feidhmiúcháin, Buanghrúpa Geallsealbhóirí a bhunú, agus beidh an buanghrúpa sin comhdhéanta de shaineolaithe aitheanta atá ina n-ionadaithe ar na geallsealbhóirí ábhartha, amhail an tionscal TFC, soláthraithe líonraí nó seirbhísí cumarsáide leictreonaí atá ar fáil don phobal, grúpaí tomhaltóirí, saineolaithe acadúla ar an gcibearshlándáil agus ionadaithe údarás inniúil a dtugtar fógra dóibh faoin [Treoir lena mbunaítear an Cód um Chumarsáid Leictreonach Eorpach] chomh maith le húdaráis um fhorfheidhmiú an dlí agus údaráis um maoirseacht ar chosaint sonraí.
	1.	Déanfaidh an Bord Bainistíochta, ag gníomhú dó ar mholadh  ón Stiúrthóir Feidhmiúcháin, Buanghrúpa Geallsealbhóirí a bhunú, agus beidh an buanghrúpa sin comhdhéanta de shaineolaithe aitheanta atá ina n-ionadaithe ar na geallsealbhóirí ábhartha, amhail an tionscal TFC, soláthraithe líonraí nó seirbhísí cumarsáide leictreonaí atá ar fáil don phobal, grúpaí tomhaltóirí, na heagraíochtaí Eorpacha um chaighdeánú, saineolaithe acadúla ar an tslándáil TF agus ionadaithe údarás inniúil a dtugtar fógra dóibh faoin [Treoir lena mbunaítear an Cód um Chumarsáid Leictreonach Eorpach] chomh maith le húdaráis um fhorfheidhmiú an dlí agus údaráis um maoirseacht ar chosaint sonraí.


</Amend>
<Amend>Leasú		<NumAm>53</NumAm>
<DocAmend>Togra le haghaidh rialacháin</DocAmend>
<Article>Airteagal 30 – mír 2</Article>
	

	Téacs arna mholadh ag an gCoimisiún
	Leasú

	2.	Beidh sé de chumhacht  ag an gCúirt Iniúchóirí, ar bhonn doiciméad agus ar an láthair, iniúchtaí a dhéanamh ar gach tairbhí deontais, ar gach conraitheoir agus ar gach fochonraitheoir  ag a mbeidh cistí Aontais faighte ón nGníomhaireacht.
	2.	Beidh sé de chumhacht  ag an gCúirt Iniúchóirí, ar bhonn doiciméad agus ar bhonn cigireachtaí ar an láthair, iniúchtaí a dhéanamh ar gach tairbhí deontais, ar gach conraitheoir agus ar gach fochonraitheoir  ag a mbeidh cistí Aontais faighte ón nGníomhaireacht.


</Amend>

<Amend>Leasú		<NumAm>54</NumAm>
<DocAmend>Togra le haghaidh rialacháin</DocAmend>
<Article>Airteagal 44 – mír 2</Article>
	

	Téacs arna mholadh ag an gCoimisiún
	Leasú

	2.	Agus na scéimeanna iarrthacha dá dtagraítear i mír 1 den Airteagal seo á n-ullmhú, rachaidh ENISA i gcomhairle leis na geallsealbhóirí ábhartha go léir agus oibreoidh sé i ndlúthchomhar leis an nGrúpa. Maidir leis an scéim iarrthach a ullmhú, déanfaidh an Grúpa  an cúnamh agus an chomhairle saineolais a theastaíonn ó ENISA ina leith a sholáthar do ENISA , lena n-airítear trí thuairimí a thabhairt nuair is gá.
	2.	Agus na scéimeanna iarrthacha dá dtagraítear i mír 1 den Airteagal seo á n-ullmhú, rachaidh ENISA i gcomhairle leis na geallsealbhóirí ábhartha go léir agus oibreoidh sé i ndlúthchomhar leis an nGrúpa agus leis an mBuanghrúpa Geallsealbhóirí. Maidir leis an scéim iarrthach a ullmhú, déanfaidh an Grúpa agus an Buanghrúpa Geallsealbhóirí   an cúnamh agus an chomhairle saineolais a theastaíonn ó ENISA ina leith  a sholáthar do ENISA, lena n-airítear trí thuairimí a thabhairt nuair is gá. I gcás inarb ábhartha, féadfaidh ENISA meitheal geallsealbhóirí deimhniúcháin a bhunú, comhdhéanta de chomhaltaí den Bhuanghrúpa Geallsealbhóirí agus d’aon gheallsealbhóirí ábhartha eile, chun comhairle saineolais a chur ar fáil maidir leis na réimsí a chumhdaítear ag scéim iarrthach sonrach.


<TitreJust>Réasúnú</TitreJust>
Ba cheart don earnáil tionsclaíochta a bheith rannpháirteach i scéimeanna iarrthacha a dhréachtú agus a ullmhú, trí phróiseas comhairliúcháin chun saineolas a sholáthar chun a áirithiú go ndéanfaí na scéimeanna a dhearadh ar dhóigh éifeachtúil.
</Amend>
<Amend>Leasú		<NumAm>55</NumAm>
<DocAmend>Togra le haghaidh rialacháin</DocAmend>
<Article>Airteagal 44 – mír 4</Article>

	

	Téacs arna mholadh ag an gCoimisiún
	Leasú

	4.	Féadfaidh an Coimisiún, ar bhonn na scéime iarrthaí arna moladh ag ENISA, gníomhartha tarmligthe a ghlacadh i gcomhréir le hAirteagal 55(1), lena bhforáiltear maidir le scéimeanna deimhniúcháin Eorpacha i ndáil le cibearshlándáil do tháirgí agus seirbhísí TFC a chomhlíonann ceanglais Airteagal 45, Airteagal 46 agus Airteagal 47 den Rialachán seo.
	4.	Féadfaidh an Coimisiún, ar bhonn na scéime iarrthaí arna moladh ag ENISA, gníomhartha tarmligthe a ghlacadh i gcomhréir le hAirteagal 55(1), lena bhforáiltear maidir le scéimeanna deimhniúcháin Eorpacha i ndáil le slándáil TF do tháirgí agus seirbhísí TFC a chomhlíonann ceanglais Airteagal 45, Airteagal 46 agus Airteagal 47 den Rialachán seo. Féadfaidh an Coimisiún dul i gcomhairle leis an mBord Eorpach um Chosaint Sonraí agus a dhearcadh a chur san áireamh sula nglacfaidh sé na gníomhartha cur chun feidhme sin.


<TitreJust>Réasúnú</TitreJust>
Bunaithe ar an tuairim ó EDPS. Áirithítear leis an leasú seo go mbeidh comhsheasmhacht idir deimhniúcháin faoin gCreat Eorpach Deimhniúcháin Cibearshlándala agus faoi GDPR.
</Amend>
<Amend>Leasú		<NumAm>56</NumAm>
<DocAmend>Togra le haghaidh rialacháin</DocAmend>
<Article>Airteagal 46 – mír 2 – an chuid réamhráiteach</Article>
	

	Téacs arna mholadh ag an gCoimisiún
	Leasú

	2.	Comhlíonfaidh na leibhéil dearbhaithe bunúsach, suntasach agus ard na critéir a leanas faoi seach:
	2.	Tagróidh na leibhéil dearbhaithe bunúsach, suntasach agus ard do dheimhniú arna eisiúint i gcomhthéacs scéim dheimhniúcháin Eorpach i ndáil le slándáil TF, a chuireann leibhéal comhfhreagrach muiníne sna cáilíochtaí slándála TF maíte nó dearbhaithe a bhaineann le táirge nó seirbhís TFC ar fáil, agus a ngabhann sonraíochtaí, caighdeáin agus nósanna imeachta teicniúla áirithe léi, lena n-áirítear rialuithe teicniúla, arb é is aidhm dóibh an baol atá ann go dtarlóidh teagmhais slándála TF a laghdú.


</Amend>
<Amend>Leasú		<NumAm>57</NumAm>
<DocAmend>Togra le haghaidh rialacháin</DocAmend>
<Article>Airteagal 46 – mír 2 – pointe a</Article>
	

	Téacs arna mholadh ag an gCoimisiún
	Leasú

	(a)	tagróidh an leibhéal dearbhaithe bunúsach do dheimhniú arna eisiúint i gcomhthéacs scéim dheimhniúcháin Eorpach i ndáil le cibearshlándáil, a chuireann leibhéal teoranta muiníne i gcáilíochtaí maíte nó dearbhaithe táirge nó seirbhíse TFC ar fáil, agus a ngabhann sonraíochtaí, caighdeáin agus nósanna imeachta teicniúla áirithe léi, lena n-áirítear rialuithe teicniúla, arb é is aidhm dóibh an baol atá ann go dtarlóidh teagmhais chibearshlándála a laghdú;
	scriosta


</Amend>
<Amend>Leasú		<NumAm>58</NumAm>
<DocAmend>Togra le haghaidh rialacháin</DocAmend>
<Article>Airteagal 46 – mír 2 – pointe b</Article>
	

	Téacs arna mholadh ag an gCoimisiún
	Leasú

	(b)	tagróidh an leibhéal dearbhaithe suntasach do dheimhniú arna eisiúint i gcomhthéacs scéim dheimhniúcháin Eorpach i ndáil le cibearshlándáil, a chuireann leibhéal suntasach muiníne i gcáilíochtaí maíte nó dearbhaithe táirge nó seirbhíse TFC ar fáil, agus a ngabhann sonraíochtaí teicniúla, caighdeáin theicniúla agus nósanna imeachta teicniúla áirithe léi, lena n-áirítear rialuithe teicniúla, arb é is aidhm dóibh an baol atá ann go dtarlóidh teagmhais chibearshlándála a laghdú go suntasach;
	scriosta


</Amend>
<Amend>Leasú		<NumAm>59</NumAm>
<DocAmend>Togra le haghaidh rialacháin</DocAmend>
<Article>Airteagal 46 – mír 2 – pointe c</Article>
	

	Téacs arna mholadh ag an gCoimisiún
	Leasú

	(c)	tagróidh an leibhéal dearbhaithe ard do dheimhniú arna eisiúint i gcomhthéacs scéim dheimhniúcháin Eorpach i ndáil le cibearshlándáil, a chuireann leibhéal muiníne níos airde i gcáilíochtaí maíte nó dearbhaithe táirge nó seirbhíse TFC ar fáil ná mar a chuireann deimhnithe ar leibhéal dearbhaithe suntasach ar fáil, agus a ngabhann sonraíochtaí teicniúla, caighdeáin theicniúla agus nósanna imeachta teicniúla áirithe léi, lena n-áirítear rialuithe teicniúla, arb é is aidhm dóibh an baol atá ann go dtarlóidh teagmhais chibearshlándála a chosc.
	scriosta


</Amend>
<Amend>Leasú		<NumAm>60</NumAm>
<DocAmend>Togra le haghaidh rialacháin</DocAmend>
<Article>Airteagal 47 – mír 1 – pointe a a (nua)</Article>
	

	Téacs arna mholadh ag an gCoimisiún
	Leasú

	
	(aa)	an measúnú comhréireachta agus na comhlachtaí iniúchóireachta;


</Amend>
<Amend>Leasú		<NumAm>61</NumAm>
<DocAmend>Togra le haghaidh rialacháin</DocAmend>
<Article>Airteagal 47 – mír 1 – pointe l</Article>
	

	Téacs arna mholadh ag an gCoimisiún
	Leasú

	(l)	sainaithint a dhéanamh ar scéimeanna deimhniúcháin náisiúnta i ndáil le cibearshlándáil lena gcumhdaítear an cineál céanna nó na catagóirí céanna táirgí agus seirbhísí TFC;
	(l)	sainaithint a dhéanamh ar scéimeanna deimhniúcháin náisiúnta i ndáil le slándáil TF, de bhun Airteagal 49, lena gcumhdaítear an cineál céanna nó na catagóirí céanna táirgí agus seirbhísí TFC;


</Amend>
<Amend>Leasú		<NumAm>62</NumAm>
<DocAmend>Togra le haghaidh rialacháin</DocAmend>
<Article>Airteagal 48 – mír 6</Article>
	

	Téacs arna mholadh ag an gCoimisiún
	Leasú

	6.	Eiseofar deimhnithe ar feadh uastréimhse trí bliana agus féadfar iad a athnuachan, faoi na coinníollacha céanna, ar choinníoll go leanfar de na ceanglais ábhartha a chomhlíonadh.
	6.	Eiseofar deimhnithe ar feadh uastréimhse a chinnfear de réir an cháis le haghaidh gach scéime ach nach rachaidh thar chúig bliana agus  féadfar iad a athnuachan ar choinníoll go leanfar de na ceanglais ábhartha  achomhlíonadh.


</Amend>
<Amend>Leasú		<NumAm>63</NumAm>
<DocAmend>Togra le haghaidh rialacháin</DocAmend>
<Article>Airteagal 48 a (nua)</Article>
	

	Téacs arna mholadh ag an gCoimisiún
	Leasú

	
	Airteagal 48a

	
	Ceanglais bhonnlíne slándála TF

	
	1. 	Bunaithe ar an taithí atá aici maidir leis an gcreat deimhniúcháin i ndáil le slándáil TF faoi Theideal III den Rialachán seo, molfaidh an Ghníomhaireacht don Choimisiún íoscheanglais shoiléire i ndáil le slándáil TF le haghaidh gairis TF a dhíoltar san Aontas nó a onnmhairítear ón Aontas, amhail:

	
	(a)	go gcuirfidh an monaróir deimhniú i scríbhinn ar fáil go bhfuil an gaireas saor ó aon chomhpháirt chrua-earra, aon bhogearra nó aon dochtearra arb eol go bhfuil laigí slándála ann arbh fhéidir mí-úsáid a bhaint astu;

	
	(b)	go mbeidh an gaireas ag brath ar chomhpháirteanna bogearra nó dochtearra a bhfuil ar a gcumas glacadh le nuashonrúcháin ón monaróir atá fíordheimhnithe agus iontaofa;

	
	(c) 	nach mbeidh aon phasfhocal nach bhfuil criptithe ná aon chód rochtana nach bhfuil criptithe ar anngaireas; go ndéanfaidh an monaróir inniúlachtaí cianrochtana an ghairis a dhoiciméadú agus a shlánú ar rochtain neamhúdaraithe le linn na suiteála ar a dhéanaí; nach ndéanfaidh an monaróir pasfhocail chaighdeánacha réamhshocraithe a chruachódú sa ghaireas; go ndéanfaidh an díoltóir doiciméadú  maidir le féidearthachtaí na n-úsáideoraí  gairis a nuashonrú agus go gcuirfidh sé in iúl go soiléir cé ar a mbeidh an fhreagracht mura ndéanfaidh an t-úsáideoir an gaireas a nuashonrú;

	
	(d)	go mbeidh sé mar oibleagáid ar mhonaróir, dáileoir agus allmhaireoir gaireas idirlíon-nasctha, nó comhpháirteanna bogearra nó dochtearra, fógra a thabhairt do na húdaráis inniúla más rud é gurb eol go bhfuil aon laigí slándála ann arbh fhéidir mí-úsáid a bhaint astu;

	
	(e)	go mbeidh oibleagáid ar mhonaróirí gaireas idirlíon-nasctha, nó comhpháirteanna bogearra nó dochtearra an gaireas a dheisiú nó gaireas ionaid a sholáthar i ndáil le haon laige nua slándála a aimseofar;

	
	(f)	go mbeidh oibleagáid ar mhonaróirí gaireas idirlíon-nasctha, comhpháirteanna bogearra nó dochtearra, faisnéis a sholáthar maidir le conas a fhaigheann an gaireas nuashonrúcháin slándála TF, maidir leis an aga ama a bhfuiltear ag súil leis sula gcuirfear deireadh le tacaíocht slándála TF agus maidir le cad é an próiseas fógra d’úsáideoirí atá ann;

	
	2. 	Féadfaidh an Ghníomhaireacht a mholadh go mbeadh feidhm ag na híoscheanglas slándála TF dá dtagraítear i mír 1 maidir le gairis TF ó cheann amháin nó níos mó d’earnalácha sonracha.

	
	3.	Gach dara bliain, déanfaidh an Ghníomhaireacht athbhreithniú agus, i gcás inar gá, leasú  ar na ceanglais slándála TF dá dtagraítear i mír 1 , agus cuirfidh sí aon leasuithe faoi bhráid an Choimisiúin i bhfoirm tograí.

	
	4.	Trí ghníomhartha cur chun feidhme agus bunaithe ar mheasúnú tionchair, féadfaidh an Coimisiún a chinneadh go bhfuil na ceanglais  molta nó leasaithedá dtagraítear i mír 1 agus mír 2 bailí go ginearálta laistigh den Aontas. Glacfar na gníomhartha cur chun feidhme sin i gcomhréir leis an nós imeachta scrúdúcháin dá dtagraítear in Airteagal 55(2).

	
	5.	Áiritheoidh an Coimisiún go mbeidh poiblíocht chuí ann maidir leis na ceanglais slándála TF ar cinneadh bailíocht ghinearálta a bheith ag baint leo i gcomhréir le mír 3.

	
	6.	Déanfaidh an Bord na ceanglais slándála TF uile arna mbeartú, mar aon leis na leasuithe orthu, a thiomsú i gclár agus cuirfidh sé ar fáil don phobal iad trí bhíthin bealaí iomchuí.


<TitreJust>Réasúnú</TitreJust>
Chun pointe nua a chur in ionad Leasú 19 pointe (c) den Dréacht-Tuairim ar mhaithe le soiléireacht. Tá sé tábhachtach go ndéanfaí timpeallacht láidir TF a ghnóthú ionas go ndéanfaí úsáideoirí TF a chosaint in aghaidh na Cibearchoireachta agus go ndéanfaí a gcearta bunúsacha a chosaint. Dá bhrí sin, ba cheart go socrófaí leis an rialachán seo  cuspóirí ardleibhéil slándála TF le haghaidh bonnlíne slándála éigeantach TF laistigh den Aontas
</Amend>
<Amend>Leasú		<NumAm>64</NumAm>
<DocAmend>Togra le haghaidh rialacháin</DocAmend>
<Article>Airteagal 50 – mír 6 – pointe d</Article>
	

	Téacs arna mholadh ag an gCoimisiún
	Leasú

	(d)	oibriú i gcomhar le húdaráis mhaoirseachta náisiúnta deimhniúcháin eile nó le húdaráis phoiblí eile, lena n-áirítear trí fhaisnéis a roinnt faoi na cásanna sin inarbh fhéidir nach mbeadh táirgí agus seirbhísí TFC ag comhlíonadh cheanglais an Rialacháin seo nó na scéimeanna Eorpacha ar leith um dheimhniú i ndáil le cibearshlándáil;
	(d)	oibriú i gcomhar le húdaráis mhaoirseachta náisiúnta deimhniúcháin eile nó le húdaráis phoiblí eile, amhail údaráis náisiúnta mhaoirseachta maidir le cosaint sonraí, lena n-áirítear trí fhaisnéis a roinnt faoi na cásanna sin inar féidir nach bhfuil táirgí agus seirbhísí TFC ag comhlíonadh cheanglais an Rialacháin seo nó na scéimeanna deimhniúcháin Eorpacha sonracha i ndáil le slándáil TF;


<TitreJust>Réasúnú</TitreJust>
Ón tuairim ó EDPS.
</Amend>

</RepeatBlock-Amend>

